
1. ANTECEDENTES DO PRESENTE INFORME 
 

Desde hai anos, distintas institucións públicas galegas veñen desenvolvendo unha 
política de restitución ao patrimonio público dos bens apropiados de xeitos diversos 
pola Familia Franco durante os anos nos que Francisco Franco Bahamonde ostentou 
a xefatura do Estado.  

A acción reivindicatoria exercida o 11 de xullo do 2019 sobre o Pazo de Meirás pola 
Administración xeral do Estado contra os herdeiros da familia Franco, foi resolta en 
primeira instancia pola sentenza nº 137/2020, do 2 de setembro, ditada polo xulgado 
de primeira instancia núm. 1 de A Coruña1, dun xeito favorable para os intereses 
públicos. Fica pendente de resolución, porén, o recurso de apelación interposto polos 
causahabentes de Francisco Franco e Carmen Polo perante a Audiencia Provincial 
de A Coruña. 

A acción reivindicatoria das estatuas de Abraham e Isaac atribuídas ao Mestre Mateo, 
e hoxe ubicadas no Pazo de Meirás, segue o seu curso en trámite de admisión do 
recurso de casación perante a Sala do Civil do Tribunal Supremo, en virtude do 
recurso interposto polo Concello de Santiago de Compostela fronte a sentencia 
desestimatoria da acción exercitada por este, ditada pola Sección 18ª Audiencia 
Provincial de Madrid (sentenza nº 432/2019, de 17 de decembro), a súa vez, 
confirmatoria da ditada na primeira instancia polo xulgado de primeira instancia nº 41 
dos de Madrid en sentenza do 8 de febreiro do 2019. 

A Casa Cornide é o terceiro ben desta política de restitución. Unha política que se 
desenvolve –é importante subliñalo– nun clima de consenso entre as principais forzas 
políticas do país. 

Neste sentido, o Concello da Coruña encargoulle ao Instituto José Cornide de Estudos 
Coruñeses a elaboración dun Informe Histórico sobre o proceso de adquisición da 
chamada Casa Cornide, tras xuntanza e acordo posterior do Consello de Memoria 
Democrática do 27 de novembro de 2019.  

O Instituto asumiu a súa elaboración baixo a dirección de Emilio Grandío, quen 
entregou o seu traballo en novembro do 2020. 

O Consello da Memoria Democrática citado encargoulle igualmente á Cátedra de 
Memoria Histórica da UDC a redacción dun informe xurídico sobre o proceso de 
alleamento da Casa Cornide de 1962, e posibles vías de recuperación para o dominio 
público. Este informe xurídico é froito do devandito encargo e financiado pola Cátedra 
de Memoria Histórica da UDC. 

                                                           
1 Vid. Roj: SJPI 120/2020; PO 752/19; relatora, Marta Canales Gantes. 

2. OBXECTO 
 

O presente informe xurídico debrúzase sobre a legalidade dos expedientes 
administrativos de permuta, desafectación e posterior alleamento mediante poxa da 
Casa Cornide a Pedro Barrié de la Maza, quen acabaría transmitindo, de inmediato, 
a casa a Carmen Polo y Martínez Valdés, previa licenza do seu cónxuxe, Francisco 
Franco Bahamonde, naquel intre xefe do Estado español, de conformidade coa 
exixencia que establecía o CC español antes da súa reforma de 2 de maio de 1975 
para a adquisición de bens pola esposa casada en réxime económico matrimonial de 
gananciais (art. 1416 do CC).  

A tal efecto, utilízase como parámetro de legalidade a normativa xurídico-
administrativa dos bens de dominio público e o dereito privado en vigor naquela altura, 
contrastando os distintos expedientes do caso coas causas de nulidade de pleno 
dereito previstas no artigo 47 da Lei de procedemento administrativo de 17 de xullo 
de 1958 e no Código Civil (vixentes artigos 6.3 e 6.4; artigo 4 na redacción anterior a 
reforma por Decreto 1836/1974), segundo a súa interpretación xurisprudencial.   

Non en tanto, estúdanse tamén as repercusións que conforme ao actual cadro 
xurídico en vigor decorren das ilegalidades detectadas, coas miras postas na 
planificación dunha estratexia xurídica de recuperación do ben para o dominio público 
nas xurisdicións competentes. 

O noso informe tivo á súa vista o traballo historiográfico elaborado baixo a dirección 
do doutor Emilio Grandío, así como a documentación administrativa dos arquivos 
municipais ordenada por Arturo Abad. Porén, non puidemos consultar a integridade 
dos expedientes orixinais da Administración xeral do Estado, factor este que deberá 
ser necesario para contrastar con maior rigor algúns extremos e valoracións aquí 
feitas.  

Feita esta salvedade sobre o seu alcance, pasamos a expor os antecedentes fácticos 
relevantes para o contido do noso informe. 

3. ANTECEDENTES RELEVANTES DA EVOLUCIÓN XURÍDICO-
PATRIMONIAL DA CASA CORNIDE 

 

3.1. Séculos XVIII, XIX e primeiro terzo do século XX: titularidade 
privada da Casa Cornide. 
 

A actual fábrica da denominada Casa Cornide comezou a construírse polo avogado 
Diego Cornide na altura de 1748.  

Despois da morte de Cornide, o edificio pasou aos seus herdeiros, e desde inicios do 
século XIX foi utilizado como casa do Concello, en atención á súa privilexiada 
ubicación na Cidade Vella, e ao carácter monumental da edificación, de clara 
influencia barroca. 

No inicio do século XX, o edificio era propiedade de Carmen Vázquez Pardo, que o 
tiña herdado á morte do seu pai Antonio Vázquez Queipo y Pardo Balmonte, membro 
dunha familia fidalga de Lugo, que falecera en outubro de 1911.  

Antonio Vázquez Queipo estaba emparentado co famoso político lucense Pepe 
Benito: José Benito Pardo Rodríguez, do cal probablemente era primo. Non hai 
constancia de que a familia propietaria do edificio tivera residido na Casa Cornide en 
ningún momento, e hai constancia de que a partir da década de 1910 comezou a ser 
utilizado como sede de diversas sociedades culturais de orientación católica. Tamén 
semella que anos antes estivo arrendada para a Comandancia de Ingenieros. 

Nas décadas de 1910 e 1920, o edificio foi o local social do Centro Jaimista, e a partir 
de maio de 1927 converteuse no local social do Centro Cultural de Santo Tomás de 
Aquino, que até o momento estaba instalado nun local na Porta de Aires número 2 . 

O novo local foi solenemente inaugurado por diversas autoridades eclesiásticas o 29 
de maio de 1927, e nel comezaron a desenvolverse actividades de carácter cultural 
e, a partir de decembro dese mesmo ano, tamén proxeccións cinematográficas. 
Desde entón, o edificio ficou na memoria de moitos coruñeses como o Cine dos 
Tomasinos.  

Por tres décadas, o Centro Cultural de Santo Tomás de Aquino mantivo a súa 
actividade na Casa Cornide, celebrando nela veladas teatrais, conferencias, e 
facendo proxeccións cinematográficas.  

Nos tempos da II República, a casa resultou mesmo obxecto dunha tentativa de 
incendio en abril de 1934, que foi sufocado sen chegar a afectar á edificación. 

3.2. Incorporación da Casa Cornide ao dominio público (1949) 
 

No final da década de 1940, sen que os Tomasinos abandoaran o local, comezaron 
as xestións do goberno municipal para que o edificio fora utilizado como sede do novo 
Conservatorio de Música y Declamación.  

O Alcalde Alfonso Molina solicítalle á Dirección General de Bellas Artes a compra do 
edificio, sendo José Ibáñez Martín Ministro de Educación Nacional. Alfonso Molina 
comunícase co Ministro para que activase os trámites de adquisición do edificio. 

Nos meses finais de 1948 e no inicio de 1949, o Ministerio tramitou o expediente de 
adquisición a Carmen Vázquez Pardo.  

O día 14 de xaneiro de 1949 publicábase no BOE a Orde do 31 de decembro, que 
aprobaba o expediente de compra do predio da rúa Damas, número 25, pola 
cantidade de 339.000 pesetas.  

Estaba incluida na operación a adquisición dun solar contiguo de 70 metros cadrados 
na rúa Veeduría, número 7. O inmoble da rúa Damas constaba de baixos, entresolo, 
dous pisos altos e desván, con paredes na súa maioría de perpiaño. 

O destino ou finalidade do ben na que se apoia a súa adquisición polo Estado era o 
de ser “Conservatorio de Música y Declamación”.  

A operación de compra foi autorizada ao mesmo tempo que a adquisición dun edificio 
no número 10 da rúa San Carlos para a instalación do Arquivo e Biblioteca de Galicia; 
alí foi instalado o actual Arquivo do Reino de Galicia.  

O alcalde Alfonso Molina, informado da operación, convocou á prensa dando o 
seguinte titular: “Es un espléndido regalo de Reyes para La Coruña”. O pleno do 
Concello do 15 de xaneiro de 1949 declarou a venta exenta do imposto de plusvalía. 

O día 17 de xaneiro, o notario da Coruña José Roan Tenreiro, autorizaba a 
protocolización da escritura de compravenda entre Carmen Vázquez Pardo e o 
Estado, actuando o Director do Conservatorio da Coruña, Horacio Rodríguez Nache 
“con facultades suficientes” para efectuar esta adquisición de fincas a favor do Estado 
español e do Ministerio de Educación Nacional. 

En outubro de 1951, o arquitecto Peregrín Estellés presenta, a instancia da Dirección 
General de Bellas Artes, un proxecto de adaptación do edificio á funcionalidade de 
prestación do servizo para a que se incorporara ao demanio: ser un Conservatorio de 
Música e Declamación2. O orzamento total sería de pouco mais de un millón e cen 
mil pesetas da época3. 

Segundo consta nas actas do pleno municipal do Concello, a finais de novembro de 
1951, Alfonso Molina obtén do novo Director General de Bellas Artes, Antonio Gallego 
Burín, a consignación urxente dun orzamento para a construción do Conservatorio de 
Música. 

3.3. O expediente de permuta de 1958-1962 e a adquisición da 
condición de ben patrimonial. 
 

                                                           
2 “Proyecto de Conservatorio de Música y Declamación para La Coruña. La Coruña, octubre de 1951”, 
en Archivo General de la Administración, Sección Educación, Caja (05) 1.16. Legajo 20431. 
3 “Asciende el presupuesto de ejecución material a la cantidad de Pesetas 1.153.848’77, el de Contrata 
a Pesetas 1.153.848’77 ‘ y si la obra se realizase por administración 1.028.891’28’. Los honorarios de 
Arquitecto por formación de proyecto se elevan a la cantidad de pesetas 7.928,34 y por Dirección 
facultativa a la de 7.928, 34, siendo los honorarios del Aparejador 4.756’99 pesetas; ‘Proyecto de 
Conservatorio de Música y Declamación para La Coruña’. La Coruña, octubre de 1951’, en Archivo 
General de la Administración, Sección Educación, Caja (05) 1.16. Legajo 20431. 

Porén, a obra de adaptación non chegou a licitarse e executarse. Apartir de 1951, a 
Casa Cornide entra nun período de progresivo deterioro, como consecuencia da súa 
non utilización cotiá.  

En 1955, o arquitecto Antón Tenreiro redacta un proxecto de edificio nova pranta 
destinado a Conservatorio, nunha parcela denominada “As Figueiras”, en San Roque, 
no que se denomina a “Ciudad Cultural Generalísimo Franco”.  

Segundo consta na memoria do proxecto, o cambio de emprazamento do 
Conservatorio derivaríase da necesidade de contar con máis espazo: 

“526 alumnos en el curso último justifican, si ello fuera necesario, el acierto de 
su creación y la necesidad de dotar ahora este Centro de un edificio propio 
adecuado y de nueva planta, que no solamente sea el recinto de la enseñanza 
de la música y de la declamación (con este doble carácter fue creado y funciona 
este centro) sino que también dotándolo de una capaz sala de Conciertos y 
Teatro, cumpla al propio tiempo la finalidad no menos importante de poder 
ofrecer a las masas populares, y no con finalidades de empresario, como tiene 
que suceder en los Teatros de Empresa, sino con un carácter de exclusiva 
divulgación artística, conciertos y espectáculos de arte puro que contribuyen a 
crear y elevar el ambiente cultural de la Coruña y por lo tanto en Galicia... 

En la actualidad este conservatorio, que cuenta con una materia prima 
admirable –una masa de alumnos que se acrecienta de año en año y que se 
incrementará el día que estén debidamente instalados, y un profesorado 
entusiasta y eficiente, en el que figuran los más destacados valores artísticos 
coruñeses-, está ahora ayuno de todos los medios materiales”4. 

Posteriormente, Manuel Chamoso Lamas, responsable da conservación e defensa do 
patrimonio artístico do Noroeste desde 1945, deita luz sobre as razóns de non 
execución deste proxecto nunha carta datada o 29 de marzo de 1962: “Hecho el 
proyecto de reforma del edificio, se vió que faltaba el espacio necesario para dicho 
fin, por lo que habría que añadirle pisos, lo que desnaturalizaría por completo la 
belleza y carácter arquitectónico del viejo palacio, por cuyo motivo se desistió de 
realizar la obra”5. A funcionalidade de conservatorio pareceu naquela altura 
incompatible coa conservación da fábrica orixinal da casa, de evidente valor artístico. 

O 15 de setembro do ano 1958, elévase ao Pleno municipal do Concello as bases 
conforme ás cales se procedería a unha permuta co Ministerio de Educación 
Nacional, conforme aos seguintes termos: 

                                                           
4 ‘Proyecto de Conservatorio de Música y Declamación en La Coruña, marzo de 1955’, en Archivo 
General de la Administración, Sección Educación, Caja (05) 1.16. Legajo 20431. 
5 Deu conta desta carta Francisco Prado-Vilar, en “Así fueron las maniobras de Franco para lograr 
hacerse con la Casa Cornide”, La Voz de Galicia do 29 de xuño do 2020. 

- O Ministerio de Educación ofrece o edificio principal da rúa Damas, valorado 
en 344.813 pesetas. 
 

- O Concello ofrece un predio de propiedade municipal, “as Figueiras”, ubicado 
en San Roque de Afora, zona escolar, de 2.205 metros cadrados, cun valor 
estimado de 352.880 pesetas segundo peritación do arquitecto municipal (160 
ptas por m2).  

Esta valoración pericial do predio permutable está moi por riba do valor real da parcela 
no mercado inmobiliario da época (1958).  

En todo caso, cumpre sinalar que o plusvalor deste ben respecto da Casa Cornide 
(8.077 pesetas) considérase unha achega do Concello á construción do conservatorio 
de música no solar. 

Consonte á referencia que a escritura pública fai á orde ministerial de aprobación da 
operación, após indicar que conta con autorización do Consello de Ministros, esta 
declara que a Casa Cornide “resulta insuficiente para o destino pretendido”; que se 
realizou unha taxación pericial do inmóbel, que o organismo ao que estaba adscrito – 
a Dirección xeral de Belas Artes – deu a súa conformidade; e que o ben foi inscrito no 
Rexistro da Propiedade.  

Indícase expresamente que se seguiron todos os trámites previstos no Real Decreto 
do 11 de xullo de 1909, para o cumprimento da Lei de 21 de decembro de 1876, sobre 
construción, reparación e venda dos edificios do Estado. 

A autorización da permuta pola Dirección xeral de patrimonio do Ministerio de 
Facenda demorou durante anos por causas non ben aclaradas.  

Esta demora foi exposta así por Manuel Chamoso Lamas, responsable de Patrimonio 
Artístico da zona noroeste, na carta datada o 29 de marzo do 1962, remitida ao 
Director General de Bellas Artes, Gratiniano Nieto, na que, tras expor abertamente a 
verdadeira finalidade da operación de permuta, aproveitaba para suxerir a 
conveniencia de utilizar a Casa Cornide como sede dun museo arqueolóxico: 

Finalmente, a permuta é aprobada pola Dirección Xeral de Patrimonio do Ministerio 
de Facenda o día 23 de marzo do 1962, e formalízase entre o Concello e o Ministerio 

en escritura pública do 22 de xuño de 1962, autorizada polo notario Manuel Otero 
Peón. A permuta foi valorada en 344.813 pesetas.  

Declarouse polo Concello exenta do imposto de dereitos reais a favor do Estado (6% 
do valor declarado).  

O arbitrio de plusvalía –previsto nos artigos 501 e seguintes da Lei de Réxime Local 
de 1950, e 106 e seguintes do Decreto do 4 de agosto de 1952, regulamento das 
Facendas Locais– tamén foi declarado exento. 

3.4. A adxudicación da Casa Cornide en poxa pública a Pedro Barrié de 
la Maza o 2 de agosto de 1962. 
 

Poucos días despois da formalización da permuta en escritura pública autorizada 
notarialmente, o día 3 de xullo do 1962 apróbase polo pleno do Concello, en sesión 
extraordinaria, un prego de condicións polo que se rexería o procedemento de poxa 
pública para a  venda da Casa Cornide ao mellor postor. 

O xoves día 2 de agosto de 1962 celébrase a devandita poxa, e a Casa Cornide 
resulta adxudicada a Pedro Barrié de la Maza, polo prezo de 305.000 pesetas. Non 
houbo outros postores.  

Esta transacción foi exenta do pagamento do imposto de incremento dos terreos, por 
ser o Concello o transmitente (resolución da alcaldía do 21 de setembro do 1962).  

Non consta que se pagase o imposto de transmisións, pese a que se presentou o 27 
de xuño en Facenda o correspondente impreso de liquidación (nº 1141). 

3.5. A compravenda da Casa entre Pedro Barrié de la Maza e Carmen 
Polo o 6 de agosto de 1962 
 

Tres días despois (cunha fin de semana no medio), o luns día 6 de agosto de 1962, 
Pedro Barrié de la Maza vende a Casa Cornide a Carmen Polo y Martínez Valdés, 
agora só por un precio de 25.000 pesetas, mediante escritura autorizada polo notario 
Manuel Otero Peón. A baixa do prezo de compravenda ascende a 280.000 pesetas 
(o que supón unha depreciación arredor do 1.200% no transcurso dunha fin de 
semana). 

Por esta compravenda, a liquidación do imposto de transmisións ascende a unha 
base de 129.200 pesetas (o valor a efectos fiscais do inmoble excede do quintuplicado 
do prezo declarado), e págase un total de 7.752 pesetas. Na liquidación do imposto 
de incremento do valor dos terreos, o valor do ben fíxase en 92.575 pesetas.  

Todas estas liquidacións poñen de manifesto o valor anormalmente baixo, fóra de 
mercado, do prezo de venda da Casa Cornide fixado entre Pedro Barrié de la Maza 
e Carmen Polo y Martínez Valdés. 

O baixísimo prezo polo que Pedro Barrié de la Maza transmite a Casa Cornide a 
Carmen Polo achega este negocio á natureza dunha doazón, encuberta baixo a veste 
dun contrato simulado de compravenda. Cumpre ter en conta que a venda a este 
prezo favorecía de maneira evidente ao Xefe do Estado, Francisco Franco, por estar 
este casado en réxime de sociedade de gananciais coa adquirente da Casa Cornide 
(a estes efectos debe terse en conta que o entón vixente art. 1412 do CC dispuña que 
«o marido é o administrador da sociedade de gananciais, salvo o disposto no artigo 
1384» -precisamente para o caso dos bens parafernais, matizado pola previsión do 
art. 1389 CC-). O verdadeiro trasfondo da operación non foi ocultado nas actas 
municipais dos órganos que adoptaron os acordos anteriores. 

É relevante sinalar neste sentido o acordo do Pleno municipal extraordinario de 2 de 
agosto de 1962, celebrado na tarde do día no que, pola mañán, se adxudicou 
provisoriamente o remate da poxa do mesmo inmoble a Pedro Barrié de la Maza.  

Na acta desta sesión, pode lerse que, unha vez gañada pola mañán a poxa, o 
adxudicatario presentou un escrito “en el que se manifiesta su deseo de transmitir la 
figura adquirida en la subasta a la Excma. Señora Doña Carmen Polo y Martínez 
Valdés, esposa de S.E. el Jefe del Estado, y considerando esta comisión que ello es 
garantía suficiente para asegurar al Ayuntamiento el cumplimiento de las finalidades 
que motivaron la inclusión de las condiciones especiales que figuran bajos apartados 
a) y b) de la condición decimocuarta del pliego correspondiente; aparte el alto honor 
que significa para nuestra ciudada el hecho de que la Señora elija la misma como 
sede para una de sus residencias privadas, esta Comisión tiene el honor de proponer 
que en el Pleno se adopten los siguientes acuerdos (...) “Relevar al comprador Excmo. 
Señor D. Pedro Barrié de la Maza, de las prohibiciones de enajenar que se 
establecían en el apartado a) de la condición decimocuarta del pliego correspondiente 
y a la persona que de él adquiera dicha finca de las limitaciones establecidas en el 
apartado b) de tal condición”. 

3.6. Gastos na Casa Cornide posteriores ao 3 de agosto de 1962 
asumidos con cargo aos orzamentos do Concello da Coruña. 
 

Con posterioridade á data de outorgamento da escritura pública na que Carmen Polo 
aparecía coma compradora da Casa Cornide, e por tanto unha vez que o ben pasou 
a ter unha titularidade plenamente privada, chama a atención que o Concello da 
Coruña asumise durante anos os seguintes gastos de mantemento e conservación 
do predio da rúa Damas (cadro elaborado por Arturo Abad, funcionario do Concello 
da Coruña, tras revisar a documentación obrante no Arquivo municipal coruñés): 

 

Número 
de 
actuación 

Tipo de 
documento 

Fecha Importe en 
pesetas. 

Concepto Observaciones 

1 Mtdo. De 
pago 

21-12-19626 1.213,90 6 facturas 
emitidas por 
Torres y Sáez. 

Casa Calle 
Damas. 

2 id 26-02-63 16.798,65 Suministros por 
Torres y Sáez 

Para la casa 25 
de la C/Damas 

3 id 12-07-19637 368,80 Suministros: 
Ferretería “La 
Llave.” 

Suministros para 
diversas obras 

 Id 05-03-64 141.885,67 Trabajos de 
reconstrucción 
que se pagan a 
la empresa 
Construcciones 
Longueira 

Reconstrucción 
de la casa. 

4 Id 25-04-19648 177.944 Id. Id. 
5 Id 01-07-19649 49.876,38 Construcciones 

Longueira obras 
de reparación 

Id. 

6 Id 30-03-64 409.418,76 Id Id 
7 Id 20-08-64 164.592,12 Id Id 
810 Id 25-08-71   19.888,00 Trabajos de 

vidriería y 
fontanería 

Id. 

                                                           
6 AMC-A Grela, C-3415, Lt.119/F4. 
7 Idem, C-3918, Lt. 119/F4. 
8 Id., C-3481, Lt.120/F.3. 
9 Id,  C-3426, Lt.119/F5. 
10 Para os gastos de este ano, véxase, AMC-C-746, LT – 110 /F.7. 

9 Libro11 de 
Ordenación 
de Gastos 

06-08-1973 75,00 Válvula lavabo “nº de orden: 
2515.- Casa de 
SE- Ciudad 
Vieja.” 

10 Id 06-09-1973 - “descargadores 
cisterna” 

Id. Nº 6.-  

11 Mandamiento 
de pago 

25-10-197312 51.227 Reparaciones 
varias 

Empresa: 
Rodríguez 
Lodeiro. 

12 Id 17-11-1973 - “material 
fontanería – 
Casa del 
Caudillo” 

Id. Nº. 7. 

13 Mandamiento 
de pago. 

31-12-197313 28.470 Diversos 
servicios 

Id. 

14 Id. 31-12-197314 665 Suministro 
material 

Empresa: “hijos 
de Benito Díaz” 

15 Id. 23-04-197415 504 Ferretería.  “a percibir por 
señor Troyón” 

16 Id 29-11-197416 113.590 Suministro 
diverso material 

Empresa: 
“Miguel Pascual” 

17 Servicio de 
compras 

26-05-197517 831 Material 
eléctrico 

Id. 

18 Id. 26-05-197518 1.950 Id. Empresa 
“Rodríguez 
Barro.” 

19 Id 26-05-197519 105 Id Id. 
20 Mandamiento 

de pago 
11-06-197520 29.765 Diversos 

suministros 
Id. 

21 id 20-06-197521 1.275 ID Empresa “Villar 
Babío” 

22 Servicio de 
Compras 

21-07-197522 562 Ferretería “Torres y Sáez” 

23 Mandamiento 
de Pago 

08-08-197523 1.664 Suministros 
varios 

Id. 

                                                           
11 AMC – A Grela.- Libro Registro Ordenación de Gastos, del 17.03.1972 al 20.11.1976; 8.25 F/5. 
12 AMC- A Grela, C-859, LT. 112/F.1. 
13 Id. C-868, LT.112/f.2. 
14 AMC- A Grela, C-870, LT.112/F.2. 
15 AMC-A Grela, C-889, LT, 112/F.4. 
16 Id, C-112, LT 112/F.7 
17 Id, C-678, LT 83/F.7. 
18 Id, C-678, LT 83/F.7.  
19 Id. Mesmo lote. 
20 Id, C-940, LT, 113/F.1. 
21 Id, C-951, LT 113/F.2 
22 Id, C-678, LT 83/F.7. 
23 Id, C-947, LT 113/F.2. 

24 Id 30-08-197524 23.961 “Diverso 
material para 
varios servicios” 

Id. 

25 Id 23-09-197525 7.497 Pintura Empresa 
“Eurolack 
Española” 

26 ID 20-10-197526 13.203 Reparaciones 
varias. 

Empresa: José 
Mª. Rodríguez 
Barro. 

27 Servicio de 
Compras 

15-12-197527 2.985 Material 
eléctrico 

Empresa Miguel 
Pascual. 

28 Mandamiento 
de pago 

24-12-197528 5.113 Suministro de 
servicios varios 

Id. 

29 Id. 19-08-197629 54.954 Id Empresa: José 
Mª Rodríguez 
Barro. 

30 Id 30-10-197630 28.300 Id Id. 
 

Nunha providencia do 5 de marzo de 196431, o gasto de 141.881,67 pesetas 
xustifícase en concepto de reconstrución da casa da rúa Damas nº 25, imputándose 
o devandito gasto, sen reparo algún, á partida do orzamento municipal “gastos de 
entretenimiento de edificios municipales”, de xeito que se amosa o tratamento da 
Casa Cornide como un inmoble de propiedade municipal, malia a súa titularidade 
privada. 

O gasto público total investido na Casa Cornide entre os anos 1962 e 1976 ascendeu 
a suma total documentada de 1.348.682,28 pesetas.  

Non consta ningún reparo á imputación deste investimento municipal nun ben inmoble 
que, cando menos formalmente, é un ben alleo e de titularidade privada. 

Na actualidade, a casa permanece pechada, sen uso de vivenda habitual polos seus 
actuais propietarios. 

 

* * * 

  

                                                           
24 Id, C-950, LT  113/F.2. 
25 Id, C-952, LT 113/F.3. 
26 Id, C-975, LT 113/F.3. 
27 Id, C-678, LT 83/F.7. 
28 Id, C-964, LT  113/F.4. 
29 Id,  C-998 – Intervención. LT. 113/F.7. 
30 Id,  LT. 113/F.8. 
31 Esta resolución quedou anotada no Libro de Resolucións da Alcaldía o día 5-03-1964, baixo o 
número 232 do devandito Libro. 

Unha vez expostos os antecedentes de feito, pasamos a analizar as distintas eivas e 
cuestións xurídicas que o caso suscita canto a súa condición de ben de dominio 
público ou privado ten en conta, esencialmente a condición que, de xeito indubidable, 
tiña ata agosto de 1962 e a incidencia que nesta cualificación determinan as vendas 
a Pedro Barrié de la Maza e a inmediata por parte deste a Carmen Polo y Martínez 
Valdés. 

4. CUESTIÓNS XURÍDICAS DOS PROCEDEMENTOS 
ADMINISTRATIVOS DE PERMUTA E ALLEAMENTO DA CASA 
CORNIDE  

 

As cuestións que se deben analizar á luz do dereito vixente no momento histórico no 
que aconteceron os feitos, son as CINCO seguintes: 

a) Réxime demanial da Casa Cornide. 

Partindo da premisa da natureza demanial da Casa Cornide (adquirida en 1949 pola 
súa compraventa polo Estado para ser afectada a prestar o soporte inmobiliario ao 
servizo público de Conservatorio), debemos estudar en primeiro lugar cal era o réxime 
demanial aplicable á Casa Cornide. 

Este réxime é determinante para fixar o marco regulatorio da posterior desafectación 
do ben.  

A desafectación é premisa previa e necesaria para que a Casa Cornide adquirise 
natureza de ben patrimonial do Estado.  

Pola súa vez, esta natureza é o requisito ou premisa imprescindible para que fose 
posible tramitar o expediente de permuta realizado no período 1958-1962, o 
alleamento do ben a Pedro Barrié de la Maza e a súa posterior venta privada a 
Carmen Polo.  

b) Legalidade do alleamento da Casa Cornide en poxa pública 

A segunda cuestión é se o proceso de alleamento do ben patrimonial en agosto de 
1962 respectou a normativa de protección do patrimonio artístico en vigor naquela 
altura. 

c) Validez da modificación dos pregos reitores da poxa  

A terceira cuestión é a validez da modificación sobrevida da cláusula décimo cuarta 
dos pregos reitores da venda da Casa Cornide en poxa pública o 2 de agosto de 1962. 

d) A adxudicación en poxa da Casa Cornide a persoa incursa en prohibición para 
contratar. 

A cuarta cuestión é a análise de se existía unha causa de prohibición de contratar 
aplicable que viciase a legalidade da adxudicación da Casa Cornide en poxa pública. 

e) Validez da compravenda da Casa Cornide realizada entre Pedro Barrié de la Maza 
e Carmen Polo. 

A quinta cuestión, en fin, é a validez da compravenda celebrada entre Pedro Barrié 
de la Maza e Carmen Polo o día 6 de agosto de 1962.  

En particular, se estamos perante unha compravenda simulada, que encobre en 
realidade unha doazón á sociedade de gananciais formada por Carmen Polo e 
Francisco Franco. 

 

4.1. Sobre a natureza demanial da Casa Cornide 
 

Non hai dúbida en que a adquisición da casa polo Estado en 1949 provocou a súa 
conversión nun ben de natureza demanial. 

Do punto de vista xurídico (art. 339.2 do Código Civil32), a escritura de 17 de xaneiro 
de 1949, pola que se protocolizou a compravenda entre Carmen Vázquez Pardo e o 
Estado,  formaliza a culminación do proceso de adquisición do ben polo Estado, e 
tamén a afectación do ben ao dominio público: pois a finalidade desta compravenda 
non era outra que a de prestar o soporte físico ao servizo público educativo de 
Conservatorio.  

Desde a aprobación do Código Civil en 1889, este criterio teleolóxico – a afectación 
ou vinculación do ben á prestación dun servizo público – é o que distingue aos bens 
de dominio público dos bens patrimoniais, distinción que se proxecta no noso Dereito 
Público até hoxe33. En particular, mediante a atribución aos bens demaniais do réxime 
protector configurado polas garantías de inalienabilidade, imprescritibilidade e 
inembargabilidade. 

En concreto para o caso que nos ocupa, a afectación a unha misión prestacional de 
servizo público concrétase no servizo de educación musical regrada nos 
conservatorios profesionais dependentes do Estado. 

Ora ben, debemos facer aquí unha advertencia: o réxime xurídico aplicable á Casa 
Cornide depende da titularidade (quer estatal, quer local) do ben demanial. En función 
da titularidade estatal ou local do ben demanial afectado a servizo público, o réxime 
aplicable é distinto. E esa titularidade demanial depende, pola súa vez, da titularidade 
do servizo público ao que o ben demanial presta soporte físico.  

Isto obriga a precisar se a competencia sobre o servizo público dos conservatorios 
musicais era do Estado, ou ben das entidades locais, pois se o ben demanial estaba 
afectado a servizo público do Estado, o seu réxime xurídico ven determinado pola Lei 
de 21 de decembro de 1876 (Gaceta de Madrid de 23 de decembro de 1876), ditando 
disposicións para a adquisición, construción e reforma de edificios destinados a 

                                                           
32 Conforme a este precepto, son bens de dominio público “os que pertencen privativamente ao Estado, 
sen ser de uso común, e están destinados a algún servizo público ou ao fomento da riqueza nacional, 
como as murallas, fortalezas e demais obras de defensa do territorio, e as minas, mentras non se 
outorgue a súa concesión”. 
33 Vid. artigo 5 da Lei 33/2003, de patrimonio das Administracións Públicas. 

oficinas e outros servizos del Estado, cuxo regulamento foi aprobado ben anos 
despois por Real Decreto do 11 de xullo de 1909 (Gaceta de Madrid do 14 e 15 de 
xullo).  

En cambio, se a Casa Cornide se considera afectada a servizo público local, o seu 
réxime viría determinado polo grupo normativo regulador do patrimonio das entidades 
locais, constituído polo Decreto do 16 de decembro de 1950, polo que se aprobou o 
texto articulado da Lei de Réxime Local de 17 de xullo de 1945 (BOE nº 363, do 29 
de decembro), e o Regulamento de Bens das Entidades Locais, aprobado polo 
Decreto do 27 de maio de 1955. 

Pois ben, o servizo público dos conservatorios de música e declamación foi instaurado 
polo Decreto orgánico de 15 de xuño de 1942, sobre organización dos conservatorios 
de música e declamación (BOE de 4 de xullo). 

Este decreto da posguerra realizou unha verdadeira publicatio estatal destes centros 
educativos, ao derrogar o Real Decreto de 16 de xuño de 1905 (Gaceta nº 168, de 17 
de xuño), que establecera a comezos do século XX un sistema de homologación 
académica de estudos dos conservatorios e escolas de música municipais e 
provinciais; isto é, un sistema de homologación dos estudos musicais impartidos en 
escolas e conservatorios de titularidade local (municipal e provincial). 

O contexto político-administrativo da adquisición da Casa Cornide en 1949 era, pois, 
o da adquisición dun ben para o seu destino á implementación dun novo servizo 
público de educación musical cuxa titularidade, organización e prestación asumía 
directamente o Estado. 

Deste razoamento cabe concluir que o réxime xurídico-demanial da Casa Cornide non 
era o propio dos bens de titularidade municipal, senón o do Estado.  

Isto é, a partir do 1949, o réxime regulador do uso, conservación e xestión da Casa 
Cornide era o constituído pola Lei do 21 de decembro do 1876, e o seu regulamento 
aprobado por Real Decreto do 11 de xullo de 1909.  

É preciso lembrar que os efectos xurídicos das permutas de bens demaniais foron 
regulados posteriormente no artigo 72 da Lei de Patrimonio do Estado de 196434, polo 
que o Real Decreto do 11 de xullo de 1909 mantivo o seu vigor sobre a Casa Cornide 
até o momento en que esta saíu do ámbito público para ser vendida a Carmen Polo. 
É aí, por tanto, onde debemos buscar o réxime legal aplicable na altura á 
desafectación do ben e á permuta con outros bens de titularidade pública. 

                                                           
34 O Decreto 1022/1964, de 15 de abril, polo que se aproba o texto articulado da Lei de Bases do 
Patrimonio do Estado, foi habilitado pola Lei de Bases de 24 de decembro do 1962: lei tamén posterior 
á poxa pública pola que se alleou a Casa Cornide a Pedro Barrié de la Maza. A primeira norma legal 
consonte á cal “a disposición que autorice a permuta levará implícita, no seu caso, a desafectación do 
inmóbel de que se trate e a declaración de alienabilidade”.  

O Capítulo 3 deste Real Decreto (artigos 19 e seguintes) era o que regulaba en 
particular as ventas e permutas.  

Polo que agora nos interesa, trazo común das ventas e permutas de edificios públicos 
era a necesidade de declaración expresa de alleabilidade como premisa previa de 
validez.  

Isto é, era necesario que constase previamente a declaración de non afectación a 
servizo público, premisa xurídica necesaria para considerar o ben patrimonial e, xa 
que logo, alleable mediante venta ou permuta. Este trazo foi posteriormente recollido 
no artigo 188 da Lei de Réxime Local de 1955 e no artigo 94 do RBEL de 1955: “Los 
bienes de dominio público, mientras conserven este carácter, y los comunales, serán 
inalienables, imprescriptibles e inembargables”35. 

O artigo 19 do Real Decreto de 1909 dispuña que “Las ventas de los edificios 
declarados enajenables se llevará a efecto mediante subasta pública, con arreglo a 
lo preceptuado en la ley de 21 de diciembre de 1876, en la Instrucción aprobada por 
el Real Decreto de 15 de septiembre de 1903, y en el artículo 23 de la Ley de 31 de 
diciembre de 1905 (...)”. 

O artigo 20 aceptaba que “los edificios declarados enajenables podrán ser 
permutados por otros ya construídos o en construcción. Las permutas que hayan de 
verificarse entre fincas del Estado y de corporaciones civiles pueden hacerse, previa 
tasación pericial, y dictamen de la Junta de Edificios Públicos”.  

Como pode observarse, a declaración de alleabillidade era requisito previo común 
tanto das vendas como das permutas de edificios públicos. En ambos casos, 
atribuíase un papel de fiscalización e control por vía de ditame á Junta de Edificios 
Públicos. 

O carácter esencial do informe da Junta de Edificios Públicos era reforzada polo artigo 
3.5, que lle atribuía expresamente informe preceptivo (“será oída la Junta 
necesariamente”) sobre “aceptación ó denegación de permutas de edificios públicos 
y terrenos del Estado por otros edificios construídos ó para construir de Corporaciones 
ó particulares”, coas miras postas en supervisar centralizadamente a taxación dos 
bens e a xustificación das operacións patrimoniais de alleamento. 

Unha importante conclusión desta análise normativa é que nos anos de referencia 
non era legalmente posible, conforme á normativa en vigor, unha desafectación tácita 
da Casa Cornide.  

Era necesaria a declaración de vontade expresa do Ministerio de Educación Nacional 
de que o ben xa non estaba adscrito á prestación do servizo público de educación 
                                                           
35 A Sentenza do Tribunal Supremo de 10 de abril de 1933 afirmou que, á luz dos artigos 23 e 24 do 
Decreto do 23 de agosto de 1924, que aprobou o Regulamento de Facenda en materia local, non era 
posible que os concellos alleasen ou cedesen bens comunais ao Estado. Só podían ser alleados os 
aproveitamentos deses bens comunais. 

musical. Sen a tramitación dese expediente de desafectación polo Ministerio (co 
informe preceptivo da Junta de Edificios Públicos), non era xuridicamente posible a 
adquisición de natureza patrimonial e, en consecuencia, a permuta por un ben de 
propios do Concello da Coruña. 

Consideramos, en consecuencia, que a existencia dun acto administrativo expreso de 
desafectación polo organismo competente naquela altura (o Ministerio de Educación 
Nacional) é requisito de validez da permuta realizada sobre a Casa Cornide, na 
medida en que a permuta entraña de seu un alleamento do ben.  

De non obrar ese acto no correspondente expediente administrativo, a permuta, por 
realizarse sobre un ben demanial non desafectado expresamente do servizo público, 
estaría ao noso xuízo viciada dunha causa de nulidade administrativa de pleno 
dereito, por constituír un trámite esencial do procedemento administrativo de permuta, 
no sentido previsto polo artigo 47.1.c) da Lei de 17 de xullo de 1958, de procedemento 
administrativo. 

4.2. Falta de autorización do alleamento dun ben inmoble público de 
máis de cen anos de antigüidade (Lei do 10 de decembro do 1931). 
 

Do estudo da documentación trasladada aos autores do presente informe, pode 
concluírse tamén que non se observaron as cautelas previstas na Lei do 10 de 
decembro de 1931, sobre alienación dos bens inmóbeis, artísticos ou arqueolóxicos 
de máis de cen anos de antigüidade36. 

Para fundamentar esta afirmación, comezaremos por expor o contexto e contido da 
Lei republicana de 10 de decembro de 1931 

                                                           
36 Gaceta e Madrid, núm. 346, de 12 de decembro de 1931. Consonte o disposto no art. 1 desta Lei, 
defínese o Patrimonio Histórico-Artístico Nacional, en denominación que a partir do momento da súa 
promulgación adquirirá carta de natureza no noso Dereito, como «el conjunto de bienes, muebles e 
inmuebles, de interés histórico, artístico, arqueológico o paleontológico de más de cien años de 
antigüedad, así como aquellos otros que, sin alcanzar la referida antigüedad, tuviesen un mérito o valor 
indiscutibles». Así pois, o concepto de Patrimonio Histórico-Artístico resultaba integrado pola 
conxunción de dúas notas: a posesión polos bens, mobles e inmobles, do interese a que se refería a 
Lei e que, en termos sintéticos, expresivos da concepción que latía en todo o plantexamento da 
mesma, podemos englobar no binomio histórico-artístico; e, en segundo lugar, a antigüidade non 
inferior a cen años, salvo que se tratara de bens de interese ou de valor indiscutibles, caso no que, 
aínda sen alcanzar a citada antigüidade, quedaban igualmente incluídos no concepto de Patrimonio 
Histórico-Artístico e, por tanto, suxeitos ás prescripcións da Lei del 33, exceptuándose en todo caso as 
obras dos autores vivos que, en ningún caso resultaban sometidas ó réxime disposto na Lei de 13 de 
maio de 1933. Excepción esta última establecida coa finalidade de non entorpecer indebidamente o 
comercio de obras de arte de autores contemporáneos, isto é, vivos, dado que o réxime de protección 
instaurado pola Lei era comprensivo dun conxunto de medidas fortemente limitativas do comercio 
interno e externo dos bens históricos e artísticos. 

a) O contexto da Lei de 10 de decembro de 1931. 
 

Esta lei, aprobada ao día seguinte da aprobación da Constitución republicana de 
1931, non era senón unha elevación a rango legal do Decreto do 22 de maio de 1931: 
unha disposición xeral urxente, ditada de conformidade coa política tuitiva de “choque” 
que estableceu a II República tras a súa proclamación en abril de 1931, que impedía 
mediante un fortísimo réxime interventor, allear inmobles ou obxectos artísticos, 
arqueolóxicos ou históricos dunha antigüidade superior a 100 anos, sen preceptiva 
autorización do Ministerio do que dependan, e mediante escritura pública37.  

A Lei de 10 de decembro de 1931 é coetánea da aprobación da célebre Carta de 
Atenas en outubro de 1931, e debe situarse nun  contexto político, moi sensibilizado 
patrimonialmente, de reacción de emerxencia fronte aos expolios do patrimonio 
cultural. Cabe lembrar que, tras a proclamación da República en abril de 1931, o 
Goberno provisional da II República aprobou o célebre Decreto de 3 de xuño de 1931 
(Gaceta de Madrid nº 155, do 4 de xuño), polo que setecentos trinta e un inmobles 
(igrexas, mosteiros, castelos, conventos, murallas, castelos, pazos, etc.) foron 
declarados Monumentos histórico-artísticos pertencentes ao Tesouro Nacional.  

b) Contido regulatorio. 
 

A Lei de 1931 veu superar o sistema do Real Decreto de 9 de xaneiro de 1923, que 
someteu a previa autorización do Ministerio de Gracia y Justicia a validez dos actos 
de alleamento das obras artísticas, históricas ou arqueolóxicas que estiveran en 
posesión das entidades relixiosas, ao menos en dous sentidos: mediante un sistema 
de autorización administrativa previa máis exhaustivo, e mediante a obriga de 
documentar esta autorización nos documentos públicos notariais mediante os que se 
protocolízanse as transaccións. 

En primeiro lugar, pois, a Lei estendeu subxectivamente o requisito da autorización 
administrativa previa a todas as transaccións ou alleamentos que levaran a cabo os 
particulares e as entidades e persoas xurídicas, tanto eclesiásticas, coma civís, ou 
mesmo administrativas.  

                                                           
37 Cfr. Miguel Angel LÓPEZ TRUJILLO, La lucha por los bienes culturales españoles (1500-1939), Gijón, 
Ediciones Trea, 2006, p. 378; Juan Manuel ALEGRE AVILA, Evolución y régimen jurídico del patrimonio 
histórico, T. I, Madrid, Ministerio de Cultura, 1994, pp. 102-107. Na opinión de Javier GARCÍA 
FERNÁNDEZ, “La finalidad de esta norma obedecía, como veremos más abajo y luego sugirió Paul 
Marland, a evitar que la aristocracia y la burguesía más vinculadas a la Monarquía intentaran exportar 
o entregar a testaferros sus bienes culturales, exportación que se prohibía también de manera muy 
rotunda a la Iglesia Católica. El régimen de enajenación quedaba así totalmente controlado por la 
Administración, que se autoatribuía el derecho de tanteo y la facultad de investigar los objetos 
desaparecidos”. Cfr. “La regulación y la gestión del Patrimonio Histórico-Artístico durante la Segunda 
República (1931-1939)”, E-rph. Revista de Patrimonio Histórico, nº 1, 2007, p. 10.   

Así, o artigo 4 da Lei de 10 de decembro de 1931 establecía que “Ningún Ministerio 
podrá resolver un expediente de enajenación de inmuebles u objetos artísticos, 
arqueológicos o históricos sin el informe de la Dirección general de Bellas Artes, que, 
para evacuarlo, podrá asesorarse de las Academias, de la Junta facultativa de 
Archivos, Bibliotecas y Museos, de la Junta Superior de Excavaciones o de otro 
organismo consultivo, y cuando lo estime conveniente, de alguna personalidad 
relevante en el cultivo de los estudios histórico-artísticos”.  

O ámbito de aplicación subxectivo desta Lei de 10 de decembro de 1931 inclúe, sen 
dúbida, ás entidades e persoas xurídicas públicas, tal e como se tira da alusión nese 
seu artigo 1 ás “entidades” e, por se aínda coubese algunha dúbida, ao “Ministerio do 
que dependan”, locución que debe entenderse como referida ao ministerio titular do 
ben. Pero tamén inclúe os alleamentos de bens entre persoas privadas38. 

Obxectivamente, a Lei aplícase aos bens de índole artística, arqueolóxica ou histórica 
cunha antigüidade estimada superior aos 100 anos. Non se precisa a previa 
declaración como ben cultural ou monumento histórico-artístico, tal e como ratifica a 
ese artigo primeiro ao indicar, en relación con eses bens, “cualesquiera que sean su 
especie y su valor”. A antigüidade debía estimarse pericialmente.  

O segundo sistema de control era a obriga que se atribuía aos notarios responsables 
de protocolizar as transaccións públicas ou privadas de bens sometidos á Lei. 

Asimesmo, o artigo 9 da mesma Lei de 1931 establecía que “Para que los contratos 
de enajenación de inmuebles u objetos a que se refiere esta Ley sean válidos, 
deberán extenderse en documentos públicos, ante Notario, que negará su 
intervención si no se le exhibe la autorización del Ministerio corrrespondiente para la 
enajenación en el documento, así como extractará en el mismo la titulación y el 
expediente incoado en cada caso”; a o tempo que o seu art. 11 establecía que nos 
contratos non caberá alleamento por doazón, nin por outro xeito de liberalidade, aínda 
remuneratoria; precisando que os contratos para opción futura de venta serán nulos; 
e exceptuando exclusivamente os casos nos que o comprador sexa un Museo, un 
Arquivo o unha Biblioteca de España. 

Cumpre lembrar neste sentido o que dispuña o artigo 145 do Reglamento del 
Notariado de 1944: 

“(...) el Notario no sólo deberá excusar su ministerio, sino negar la 
autorización notarial cuando, a su juicio, todos o alguno de los otorgantes 
carezcan de la capacidad legal necesaria para el otorgamiento que pretendan, 
cuando la representación del que comparezca en nombre de tercera persona, 
natural o social, no esté legítimamente acreditada o no le corresponda por las 
leyes; cuando en los contratos de obras, servicios, adquisición y 
transmisión de bienes del Estado, la Provincia o el Municipio las 

                                                           
38 Cfr. Juan Manuel ALEGRE AVILA, Evolución y régimen jurídico del patrimonio histórico, op. cit., p. 108. 



 
 

26 
 

resoluciones o expedientes bases del contrato no se hayan dictado o 
tramitado con arreglo a las leyes, reglamentos u ordenanzas, y cuando el 
acto o el contrato en todo o en parte sean contrarios a las leyes, a la moral o a 
las buenas costumbres, o se prescinda por los interesados de los requisitos 
necesarios para la plena validez de los mismos. 

Cuando por consecuencia de resoluciones o expedientes de la 
Administración central, provincial o municipal, o de resoluciones 
judiciales, deba otorgarse escritura pública, el Notario requerido para 
autorizarla tendrá derecho a examinar, sin entrar en el fondo de ella, si la 
resolución se ha dictado y el expediente o juicio se ha tramitado con 
arreglo a las leyes, reglamentos u ordenanzas que rijan en la materia, y 
que la persona que intervenga en nombre de la Administración es aquella a 
quien las leyes atribuyen la representación de la misma”. 

c) En especial, os efectos da falta de autorización administrativa previa: nulidade 
administrativa. 
 

A omisión da autorización previa do Ministerio sanciónase legalmente coa nulidade 
de pleno dereito da operación de alienación, segundo dispón de forma tallante o artigo 
14, sen prexuízo doutras responsabilidades: 

“La declaración administrativa de nulidad de las enajenaciones a que se refiere 
esta Ley producirá el comiso del objeto de las mismas (que quedarán a 
disposición del Gobierno o, con obligación de incorporarlos a los Museos, 
Biblioteca o Archivos públicos, por el orden de preferencia del artículo 13, salvo 
motivo de seguridad. El Gobernador adoptará las medidas precautorias del 
artículo 7, desde el momento que sospeche haberse realizado, o que se 
intente, una enajenación nula. Cuando el objeto de la enajenación no pueda 
ser habido, los contratantes y sus agentes e intermediarios serán objeto de una 
multa de tanto al duplo del precio de la venta, de la que serán todos ellos 
solidariamente responsables” . 

A omisión deste trámite esencial vicia de nulidade o procedemento de venda en poxa 
pública, por canto que incumpre un requisito (a autorización previa para o alleamento) 
previsto nunha norma de indubidable carácter imperativo, resultando aquela nulidade 
absoluta da aplicación da sanción prevista, con carácter xeral, no art. 6.3 do Código 
Civil (antigo art. 4, previo a reforma de 1974). 

Así o puxo de manifesto o Ditame dos Servicios Xurídicos do Estado de 23 de maio 
de 1988, que analizou o caso da venta de catro candelabros de prata a un anticuario 
por parte dun cura párroco en 1965 sen a preceptiva autorización nin formalización 
da venta en escritura pública notarial.  

A avogacía do Estado informante considerou que a venda era nula e inexistente por 
vulneración dos artigos 5 e 9 da Lei de 10 de decembro de 193139, considerándoa 
unha causa de nulidade absoluta, por ausencia de procedemento. Circunstancia que 
outorgaba á Administración a potestade de iniciar de oficio, en calquera momento, as 
accións de nulidade correspondentes, sen que fose aplicable o prazo de quince anos 
de prescrición das accións persoais que contén o artigo 1964 do Código Civil. 

Ha de terse presente tamén que o artigo 47.1.c) da Lei de Procedemento 
Administrativo de 17 de xullo do 1958 atribuía a nulidade a aqueles actos ditados 
“prescindiendo total y absolutamente del procedimiento legalmente establecido para 
ello”, causa de nulidade que é reproducida hoxe, literalmente, polo artigo 47.1.e) da 
Lei 39/2015,de procedemento administrativo común das Administracións Públicas. 

d) Vixencia da Lei de 10 de decembro de 1931 até o 19 de xullo de 1985. 
 

É importante subliñar que a Lei de 10 de decembro de 1931 non foi derrogada pola 
posterior Lei de 13 de maio de 1933, relativa ao Patrimonio Artístico Nacional.  

Ao contrario, esta última lei desenvolvía o mandato contido no artigo 18 da Lei de 10 
de decembro de 193140, razón pola cal a disposición adicional terceira da Lei de 1933 
salvagardaba a súa vixencia: “Quedan subsistentes cuantas disposiciones se hayan 
dictado para la defensa y acrecentamiento del Patrimonio histórico-artístico, nacional 
en todo lo que no se opongan a las prescripciones de esta Ley”.  

No mesmo sentido, o texto articulado da Lei de Patrimonio do Estado de 1964, na súa 
disposición de excepción quinta, dispuxo que:  

“Del mismo modo los bienes que integran el Patrimonio Histórico-Artístico 
Nacional que sean de propiedad del Estado se seguirán rigiendo por su 
legislación peculiar, sin perjuicio de que sean incluidos en el Inventario General 
de Bienes y Derechos del Estado. 

A los mismos serán de aplicación las normas sobre adquisición y venta de 
bienes contenidas en esta Ley, así como las relativas al dominio público, en su 
caso. 

                                                           
39 Este Ditame atópase recollido na Selección de Dictámenes de la Dirección General del Servicio 
Jurídico del Estado, Secretaría General Técnica, Ministerio de Justicia, 1989, pp. 449-467. O caso é 
citado por Juan Manuel ALEGRE ÁVILA, Evolución y régimen jurídico del patrimonio histórico, op. cit., p. 
110, e por Miguel Ángel SAMPOL PUCURRULL: “Comentario a la D.A. 14ª de la Ley 33/2003, de 
Patrimonio de las Administraciones Públicas», en Comentarios a la Ley de Patrimonio de las 
Administraciones Públicas, Ed. Aranzadi, Cizur Menor, 2008”. 
40 “El Ministerio de Instrucción pública y Bellas Artes, con la mayor urgencia posible, someterá a la 
aprobación de las Cortes el Código de Arte Antiguo y Moderno, y entretanto, dictará los preceptos 
conducentes a la declaración jurada, exhibición obligatoria, registro y catalogación de toda la riqueza 
artística nacional, bajo las sanciones que para los infractores se determine”. 

En la enajenación, afectación o adscripción será preceptivo el dictamen de la 
Dirección General de Bellas Artes”. 

A Lei de 10 de decembro de 1931 non foi derrogada expresamente senón o 19 de 
xullo de 1985, coa entrada en vigor da Lei 16/1985, do 25 de xuño, do patrimonio 
histórico español: 

 

A pegada da Lei de 10 de decembro do 1931 permanece hoxe na disposición 
adicional décimocuarta da Lei 33/2003, de patrimonio das Administracións Públicas41, 
lei actualmente en vigor, que seguiu así o tradicional criterio de respectar as 
especialidades derivadas da natureza histórico-artística dos edificios públicos, xa 
previsto na disposición de excepción quinta da Lei de Patrimonio do Estado de 196442. 

De maneira concordante coa Lei de 1931, o artigo 191 do Decreto do 16 de decembro 
de 1950, polo que se aprobou o texto articulado da Lei de Réxime Local de 17 de xullo 
de 1945 (BOE nº 363, do 29 de decembro), dispuxo que “cuando se trate de 
enajenaciones o gravámenes que se refieran a monumentos, edificios u objetos de 

                                                           
41 Conforme á cal, “1. Los bienes pertenecientes al Patrimonio del Estado que tengan la consideración 
de bienes del Patrimonio Histórico Español se incluirán en el Inventario General, y se regirán por esta 
ley y sus normas de desarrollo, sin perjuicio de las previsiones establecidas en su legislación especial. 
2. Para la adopción de decisiones de carácter patrimonial respecto de estos bienes será preceptivo el 
informe del Ministerio de Educación, Cultura y Deporte”. 
42 Cfr. Patricia VALCÁRCEL FERNÁNDEZ, “Legislación sobre Patrimonio Histórico Español y LPAP 
(Disposición Adicional Decimocuarta)”, en Juan MESTRE DELGADO (coord.) El régimen jurídico general 
del Patrimonio de las Administraciones Públicas. Comentarios a la Ley 33/2003, de 3 noviembre, 
Madrid, Ed. El Consultor, 2004, pp. 1534-1541; Pedro RODRÍGUEZ LÓPEZ, Derecho Administrativo 
Patrimonial, T. II, Ed. Bosch, Barcelona, 2005, pp. 1599-1602. 

índole artística o histórica, habrá de preceder a la autorización el Informe del 
Ministerio de Educación Nacional”.  

A Lei de Réxime Local de 1945 interiorizou así o criterio tuitivo da lexislación 
patrimonial republicana de 1931, incorporando o artigo 102 do Regulamento de Bens 
das Entidades Locais, aprobado por Decreto do 27 de maio de 1955, tal criterio43.  

e) Aplicación ao caso 
 

No caso da Casa Cornide, a súa datación no século XVIII é incontestable, polo que 
estaba dentro do ámbito de protección da lexislación republicana. 

Malia iso, todo indica que nin no expediente de permuta (operación que a normativa 
patrimonial cualifica como alienación) da Casa Cornide polos terreos municipais en 
San Roque de Afora, nin tampouco no expediente de venda do inmóbel por parte do 
Concello coruñés a Pedro Barrié e, despois, por este a Carmen Polo, se advertiu a 
existencia deste trámite esencial cuxa carencia determina a nulidade da operación.  

Nos protocolos notariais asinados polo notario D. Manuel Otero Peón omitiuse o 
cumprimento das obrigas legais que prevía a lei de 1931 e o Regulamento do 
Notariado de 1944, vixentes naquela altura. 

En conclusión, concorre unha causa de nulidade administrativa de pleno dereito dos 
expedientes de permuta, que vicia tamén de nulidade o procedemento de alleamento 
da Casa Cornide a Pedro Barrié de la Maza en poxa pública. 

4.3. Validez da modificación sobrevida da cláusula décimo cuarta dos 
pregos reitores da venda da Casa Cornide en poxa pública o 2 de agosto 
de 1962. 
 

Debe discutirse aquí se a modificación sobrevida da cláusula décimo cuarta dos 
pregos reitores da poxa celebrada o 2 de agosto do 1962 supuxo un vicio de nulidade, 
por alterar substancialmente os termos da poxa sen abrir un novo procedemento 
concorrencial. 

O prego aprobado polo Pleno do Concello da Coruña fixaba como condicións 
especiais da poxa, entre outras, as dúas seguintes, indicando a acta que: 

“A tal fin son aprobados los pliegos económico-administrativos que habrán de 
regir en dicha subasta los cuales, además de los generales de la contratación, 
contienen las dos especiales siguientes: 

                                                           
43 “A las enajenaciones o gravámenes que se refieran a monumentos, edificios u objetos de índole 
artística o histórica, habrá de preceder, además de la autorización del Ministerio de la Gobernación, 
informe del Ministerio de Educación Nacional”. 



 
 

30 
 

 a) Teniendo en cuenta la necesidad artística de conservar el conjunto urbano 
en que la finca se halla enclavada, así como el ambiente tradicional, no se 
podrá realizar en la finca objeto de la venta ninguna transformación sin la previa 
autorización del Ayuntamiento quien, al concederla o denegarla, actuará con 
absoluta discrecionalidad, sin perjuicio de los asesoramientos que considere 
pertinentes a la vista de los proyectos que presente el solicitante y de los datos, 
planos y maquetas del conjunto que el Ayuntamiento solicite, siendo en todo 
caso de cuenta del solicitante todos los gastos que por ello se ocasionen. 

b) El que resulte adjudicatario de la subasta no podrá enajenar la finca objeto 
de venta ni crear sobre ella derechos reales que llevan aparejada enajenación, 
durante un plazo de diez años a contar de la fecha de la escritura de venta que 
otorgue el Ayuntamiento, salvo que éste a solicitud de dicho adjudicatario y en 
atención a la persona a cuyo favor se quiera hacer la adjudicación, le preste 
su autorización. Al hacer ésta podrá librar al segundo adquirente de todas las 
obligaciones derivadas de la anterior condición”. 

Como interpretar o inciso “[A]l hacer ésta podrá librar al segundo adquirente de todas 
las obligaciones derivadas de la anterior condición”?  

Cabería entender que se refire á condición primeira (prohibición xeral de obras de 
transformación, salvo autorización discrecional do Concello). Mais en contra desta 
interpretación cabería aducir, alén da literalidade da frase44, que estender esta 
liberación á condición primeira esta cláusula liberatoria suporía unha violación da 
norma que, xa na altura, estabelecía a inderrogabilidade singular dos regulamentos45, 
sendo que as obrigas de someter a autorización previa as obras de transformación 
realizadas en inmobles de valor cultural ou arquitectónico viña estabelecida en 
normas legais e regulamentares vixentes na altura.  

A única interpretación posíbel, daquela, en canto que única conforme a dereito, é a 
que a conclúe que a “anterior condición” é a relativa á prohibición de alienación do 
ben por un período de 10 anos. 

Resulta, porén, que no acordo plenario adoptado no pleno extraordinario de 2 de 
agosto de 1962, xunto coa adxudicación definitiva da finca a Pedro Barrié de la Maza, 
dispúxose tamén o seguinte: 

                                                           
44 Repárese a este respecto que a xurisprudencia ten declarado de forma reiterada “o carácter 
preponderante que ten a interpretación literal fronte a outros criterios, que son de aplicación subsidiaria” 
(STS, Sala 1ª, de 9 de xullo de 2012). A preferencia pola interpretación literal, aliás, deriva directamente 
dos art. 3 – que estabelece como criterio interpretativo básico “o sentido propio das súas palabras” – e 
1281, ambos do Código Civil - “se os termos do contrato son claros e non deixan dúbida sobre a 
intención dos contratantes, estarase ao sentido literal das súas cláusulas”.  
45 “Las resoluciones administrativas de carácter particular no podrán vulnerar lo establecido en una 
disposición de carácter general, aunque aquellas tengan igual o superior rango a estas” (artigo 30 
LRJAE de 1957) 

“Relevar al comprador Excmo. Sr. Don Pedro Barrié de la Maza de las 
prohibiciones de enajenar que se establecieron en en apartado a) de la 
condición décimocuarta del pliego correspondiente y a la persona que de él 
adquiera dicha finca de las limitaciones establecidas en el apartado b) de tal 
condición, lo que por tanto no se insertará en la compraventa. Y constará en el 
expediente que el Ayuntamiento exime de su cumplimiento en uso de las 
facultades reservadas en la misma”. 

Acontece que tal exención non se fai en cumprimento das facultades que o prego 
reitor da subasta reservara ao Concello. Non, cando menos, no referido á prohibición 
das obras de transformación xa que os termos en que esa condición está redactada 
non contempla posibilidade de modificación ou de dispensa xeral, xa que a 
autorización só se pode dar caso a caso, previa presentación dos “proyectos que 
presente el solicitante y de los datos, planos y maquetas del conjunto que el 
Ayuntamiento solicite”. 

Non nos cabe dúbida de que a eliminación desta condición –especial, mais tamén 
esencial– supón unha modificación substancial das condicións reitoras da subasta 
realizada.  

Porén, cabe plantexarse cal é a consecuencia desta modificación do punto de vista 
da legalidade vixente naquel momento para este tipo de negocios xurídico-públicos.  

E neste sentido, é inevitable traer a colación unha distinción xa feita: o alleamento 
dun ben do Estado debe axustarse ás normas procedimentais previstas polo artigo 
19 do Real Decreto de 11 de xullo de 1909 (“Las ventas de los edificios declarados 
enajenables se llevará a efecto mediante subasta pública, con arreglo a lo 
preceptuado en la ley de 21 de diciembre de 1876, en la Instrucción aprobada por el 
Real Decreto de 15 de septiembre de 1903, y en el artículo 23 de la Ley de 31 de 
diciembre de 1905 (...)”). Mentras que o alleamento dun ben patrimonial (“de propios”) 
do Concello, en canto que entidade local, debe axustarse á lexislación local en vigor. 

Situándonos a efectos dialécticos na hipótese da validez da permuta operada no 
período 1958-1962 (como levamos argumentando, esta permuta está viciada de 
nulidade de pleno dereito, razón pola cal o ben mantivo o seu carácter demanial), tras 
ela a Casa Cornide tería adquirido natureza de ben patrimonial. Razón pola que, ao 
perder a afectación ao servizo público do Estado, o seu alleamento –un negocio 
patrimonial de transmisión da propiedade– pasaba a rexirse pola lexislación de 
dominio público local. 

Este bloque normativo estaba integrado polos preceptos legais concordantes da Lei 
de Réxime Local (artigos 188 e seguintes do Decreto do 24 de xuño de 1955, polo 
que se aprobou o texto articulado e refundido das Leis de Bases de Réxime Local de 
1945 e 1953) e do Regulamento de Bens das Entidades Locais aprobado por Decreto 
do 27 de maio de 1955. 

O RBEL de 1955 contén nos artigos 94 e seguintes as normas relativas ao alleamento 
de bens de propios das entidades locais.  

En concreto, o artigo 98 dispón que “Las enajenaciones de bienes propios y los de 
dominio público desafectados del uso o servicio público en forma legal, y autorizadas 
conforme al artículo 189 de la Ley y 95 de este Reglamento, habrán de realizarse por 
subasta pública”. 

O RBEL non precisa as específicas normas de procedemento ás que deba axustarse 
esta subasta. Este baleiro pode encherse de dúas maneiras: 

- Aplicando sistematicamente o Decreto de 9 de xaneiro de 1953, polo que se 
aproba o Regulamento de Contratación das Corporacións Locais, desde a 
premisa de que se trata dun procedemento contractual (ben que de dereito 
patrimonial privado da Administración local). 
 

- Considerando aplicable a remisión supletoria contida na súa disposición 
adicional terceira, conforme á cal “Para todo lo no previsto en el Título I, regirán 
las normas de Derecho público y privado aplicables a la Administración general 
del Estado”. Esta interpretación nos remitiría ao rexime de alleamentos previsto 
polo artigo 19 do Real Decreto de 11 de xullo de 1909: “Las ventas de los 
edificios declarados enajenables se llevará a efecto mediante subasta pública, 
con arreglo a lo preceptuado en la ley de 21 de diciembre de 1876, en la 
Instrucción aprobada por el Real Decreto de 15 de septiembre de 1903, y en 
el artículo 23 de la Ley de 31 de diciembre de 1905 (...)”) 

Inclinámonos por seguir a primeira interpretación, por ser a que segue naquela altura 
unha das voces máis autorizadas da doutrina, JESÚS GONZÁLEZ PÉREZ46. De modo 
que o proceso de subasta, como procedemento de adxudicación dun contrato 
patrimonial privado da administración local, debe axustarse ao previsto pola Lei de 
Réxime Local nos artigos 307 e seguintes e o Decreto de 9 de xaneiro de 1953, 
regulador da contratación das corporacións locais. 

Así, sendo a regra que estes contratos se realicen mediante subasta, non cabe 
excepcionar este procedemento de concorrencia agás nos casos expresamente 
fixados pola Lei. De aí que o Tribunal Supremo, na súa sentenza de 21 de xuño de 
1905, teña predicado a nulidade dun alleamento no que se prescindiu da solemnidade 
da subasta pública.  

Igualmente, o artigo 312 da Lei de Réxime Local ordena que os pregos reitores do 
proceso de contratación sexan aprobados polo Pleno da corporación, expostos ao 
público durante un prazo de oito días, e anunciados no BOP para que podan 
presentarse reclamacións. O artigo 313 ordenaba publicar no BOP aquelas subastas 

                                                           
46 Cfr. “La enajenación de los bienes inmuebles de las entidades locales en la nueva reglamentación 
de contratación y bienes”, Revista de Estudios de la Vida Local, nº 83, 1955, pp. 716-717, e 731. 



 
 

33 
 

cuxo tipo de licitación ultrapasase as 150.000 pesetas, ademáis de ordenar a 
presentación de proposicións, constitución de garantías, etc. O artigo 314 regulaba a 
celebración da subasta, indicando que a adxudicación provisoria debía facerse polo 
presidente da mesa, mentras que a definitiva debía ser realizada polo Autoridade ou 
Corporación respectivas. 

Pola súa parte, o artigo 51 do Decreto de 9 de xaneiro de 1953, polo que se aprobou 
o regulamento de contratación das corporacións locais, declaraba que “los contratos 
serán inalterables a partir de su perfección y deberán ser cumplidos con estricta 
sujeción a sus cláusulas y a los pliegos que les sirvan de base, cuyas condiciones 
técnicas, jurídicas y económicas sólo podrán modificarse previa licitación, salvo las 
excepciones previstas en los artículos siguientes”. Estes artigos exceptuaba de tal 
prohibición as modificacións de detalle (artigo 53) ou aquelas que obedezan a causas 
imprevisíbeis e inevitábeis ou se adopten en virtude de motivos de interese público 
(artigo 54), non cadrando ningunha destas circunstancias coas expresadas no 
expediente de referencia.   

De resto, por se o anterior non bastase, as referidas “condicións especiais” engadidas 
ás xerais da contratación polo Concello coruñés, semellan infrinxir de forma directa o 
disposto no artigo 21.3 do RCCL consonte o cal “las cláusulas que se establezcan no 
fijarán cláusulas subjetivas en pugna con la naturaleza funcional de las competencias 
atribuidas a las Corporaciones Locales”. 

O xeito en que a xurisprudencia contencioso-administrativa interpreta e aplica esta 
norma do RCCL ás subastas de bens patrimoniais patentiza con clareza que para a 
xustiza administrativa a finalidade do precepto é clara: impedir cláusulas que limiten 
a concorrencia ao estabeleceren requirimentos que só unha determinada persoa pode 
cumprir (o que se adoita denominar “tayloring”, ou sexa, condicións feitas á medida 
dunha determinada persoa) ou que fagan desistir a outros posíbeis licitadores. Tal é 
o caso da Sentenza do Tribunal Supremo de 1 de abril de 198147, que anula o prego 
reitor da subasta dunha parcela municipal por infrinxir o referido artigo 21.3 do RCCL: 

“Que, abstracción hecha de las varias cuestiones ajenas a la problemática del 
recurso, que se han suscitado por las partes a través del proceso, lo cierto es 
que el argumento fundamental de la demanda se centra en la impugnación del 
Pliego de Condiciones, que se dice conculcar lo establecido en el art. 21-3 del 
Reglamento de Contratación de las Corporaciones Locales  por contener 
limitaciones a las posibilidades de concurrencia de los eventuales licitadores; 
a juicio del actor, tales limitaciones derivan de la fijación del exclusivo destino 
de la parcela (ap. 2.º del Pliego) a la instalación de una Estación de Servicio, 
con exclusión de otros usos que pudieran permitir al Ayuntamiento obtener un 
precio más elevado, y sobre todo del señalamiento de unos plazos (aps. 3.º y 
4.º) muy reducidos para la instalación y funcionamiento de la Estación, así 

                                                           
47 RJ\1981\1807. 

como para que el adjudicatario acreditase contar con la autorización de 
CAMPSA”. 

A sentenza é relevante para o caso obxecto deste informe polas dúas razóns que 
seguen: 

1ª) Por sancionar a nulidade dos pregos pola infracción do RCCL. 

2ª) E tamén por eliminar calquera posíbel dúbida acerca da aplicación do RCCL ás 
subastas de bens patrimoniais establecidas, como procedemento ordinario de 
alienación de bens patrimoniais municipais, polo RBEL. 

En conclusión, consideramos que a modificación sobrevida dos pregos para liberar 
ao adxudicatario definitivo da poxa de certas obrigas substantivas supoñen unha 
modificación substancial dos mesmos.  

Esta modificación foi feita sen atender ás prohibicións establecidas na lexislación de 
contratación das entidades locais, e sen seguir un procedemento de revisión de oficio 
dos pregos.  

Por esta razón, consideramos que tal modificación sobrevida constituiría outra causa 
de nulidade da adxudicación definitiva da Casa Cornide a Pedro Barrié de la Maza 
nas condicións aprobadas polo Pleno de 2 agosto de 1962. 

4.4. A adxudicación en poxa da Casa Cornide a persoa incursa en 
prohibición para contratar 
 

De conformidade co artigo 5.1º do Regulamento de Contratación das Corporacións 
Locais en vigor no momento de referencia, estaban incursos en incompatibilidade 
para contratar coas entidades locais, “El Alcalde o Presidente, los Concejales, 
Diputados, Vocales de la Comisión de Servicios Técnicos, y en general, las 
Autoridades y miembros de la Administración local, estatal y Organismos autónomos”. 

Á luz desta disposición, o Xefe do Estado non podería ser, en ningún caso, 
adxudicatario dunha poxa a través da que allease un ben de propios como era, na 
altura, a Casa Cornide. De facto, os artífices da operación eran ben conscientes desta 
prohibición, tal e como o propio Ricardo Catoira, secretario da Casa Civil de Franco, 
recoñece abertamente na misiva enviada ao Subsecretario de Facenda o día 1 de 
agosto de 1968: 

“Mi querido amigo: 

Tengo el gusto de comunícate que hoy por fin ha terminado el plazo para la 
subasta de la célebre casa que tanto deseaba Su Excelencia. Hoy también se 
reúne el Pleno para adjudicarla a un particular y este venderla a la Señora. Así 
se lo hemos explicado a Su Excelencia por ser la mejor fórmula ya que de esta 

forma no se hace una adjudicación de bienes que fueron del Estado al propio 
Caudillo”. 

Con todo, ao estaren casados Francisco Franco e Carmen Polo en réxime de 
gananciais, a compra do inmóbel realizada por esta última (previa autorización 
expresa do seu marido, tal e como esixía o Código Civil antes da súa reforma de maio 
de 1975) supón unha adquisición realizada polo propio Franco xa que o ben así 
comprado pasaba ser da súa titularidade á luz do disposto nos artigos 1392 e 1401 
do Código Civil (actuais artigos 1344 e 1347 dese corpo legal). 

Resulta, pois, que o remate da poxa e simultánea autorización polo Pleno municipal 
da venda da Casa Cornide á esposa do ditador supón unha vulneración directa da 
incompatibilidade ou prohibición para contratar disposta no referido artigo 5.1 RCCL. 

Esta vulneración está sancionada, de conformidade co artigo 6.1 do amentado RCCL, 
coa nulidade de pleno dereito: “Será nulo el contrato celebrado con persona que no 
se hallare en plena posesión de su capacidad jurídica y de obrar o que estuviere 
incursa en alguna de las causas de incapacidad o incompatibilidad para ser 
contratista”. 

 
4.5. A cuestionable validez  da compravenda celebrada entre Pedro 
Barrié de la Maza e Carmen Polo o día 6 de agosto de 1962 
 

a) Posible nulidade, por simulación absoluta, das compravendas de 3 e 6 de 
agosto de 1962. 
 

Como resulta coñecido, a simulación absoluta conleva como consecuencia xurídica a 
declaración de inexistencia ou nulidade do negocio xurídico, por carencia ou falsidade 
da causa (ex arts. 1261 y 1275, ambos do Código Civil)48.  

Porén, para chegarmos a esta consecuencia, resulta necesario desvirtuar, por quen 
a invoca –así resulta da aplicación das regras sobre imputación da carga da proba no 
proceso civil-, a presunción legal de existencia e validez do negocio (ex art. 1277 del 
Código Civil, a teor do que a causa presúmese que existe e que é lícita,  en canto non 
se probe o contrario).  

En efecto, a controversia sobre a simulación ancórase na prevalencia da verdade –
que radica na «intención dos contratantes» (ex art. 1281 do CC)– sobre a apariencia, 
sen prexuízo da necesidade de conxugar este feito coa protección da confianza 
lexítima que tal apariencia suscita nos casos en que haxa terceiros adquirentes de 
                                                           
48 Vid., por todos, F. DE CASTRO y BRAVO, El negocio jurídico, Ed. Civitas, Madrid, 1985, pp. 438 e 
ss. 

boa fe. Nestes casos o TS alude a «una deleznable apariencia negocial en pugna con 
la verdad de las cosas» (STS de 13 de xuño de 1983, RJ 1983\3524). 

A simulación absoluta supón a creación da apariencia dun negocio –no caso obxecto 
deste informe, os mencionados contratos de compravenda da Casa Cornide 
formalizados os días 3 e 6 de agosto de 1962-, cando en verdade non se quixo, polas 
partes dos mesmos, dar vida a tales negocio de transmisión onerosa do inmoble, se 
non establecer un mecanismo para o que o ben inmoble titularidade do Concello da 
Coruña (como ben de propios, consonte a lexislación vixente no momento histórico 
en que se realizaron os negocios transmisivos respecto dos que se analiza a súa 
adecuación a Dereito) rematase aparecendo coma ben do patrimonio privado da dona 
do entón xefe do Estado.  

A Sala do Civil do Tribunal Supremo ten declarado en reiteradas ocasións –entre 
outras, Sentenzas de 16 de setembro de 1991, de 8 de febreiro de 1996 e de 13 de 
febreiro de 2003- que a simulación contractual ten lugar cando non concorre a causa 
que nominalmente expresa o contrato, por responder este a outra finalidade xurídica 
distinta, sen que se opoña a apreciación da simulación o feito de que o contrato se 
teña formalizado ou documentado ante un fedatario público.  

Por outra parte, debe terse en conta que, en non poucas ocasións, pese a referir a 
simulación a «causa» do contrato, non se manexa esta noción de xeito inequívoco 
(en esencia, a estrutura onerosa ou gratuíta do tipo contractual), facendo referencia 
a simulación ao propósito perseguido polos contratantes, que conduce a noción 
subxectiva e concreta da causa e que amparan a cualificación de simulados dos 
contratos con causa ilícita cando o propósito supón a elisión ou a infracción dunha 
norma imperativa ou dun interese que se revela coma merecedor de tutela xurídica. 

Nestes casos, o propósito singular perseguido polos simulantes, que se plasma no 
resultado acadado, é o que determina a ilicitude da causa, asumindo así un concepto 
de causa coma «motivos subxectivos ou razóns que impulsan a celebración do 
contrato» e que son comúns a ambas partes (v.gr., STS de 13 de marzo de 1997 [RJ 
1997\2103]). Deste xeito, importa sobre todo examinar para que se ten celebrado o 
contrato respecto do que se sospeita que estea incurso en causa de nulidade absoluta 
por simulación e que ten acadado un resultado lesivo, e non tanto o medio empregado 
para achar este resultado49. 

Na práctica, o exercicio da acción de simulación, como teñen posto de manifesto 
reiteradamente os distintos órganos xurisdicionais que teñen coñecido da mesma, así 
coma os autores que se teñen ocupado do seu estudo, atopa o seu maior grado de 
dificultade na proba da simulación, en tanto que frecuentemente as partes do negocio 

                                                           
49 Vid. GARCÍA VICENTE, J.R.: La simulación de los contratos en la jurisprudencia del Tribunal 
Supremo, Ed. Aranzadi, Civitas, 2017, especialmente as pax.50 e ss.; MARÍN LÓPEZ, M.J.: 
«Requisitos esenciales del contrato. Elementos accidentales del contrato», §.4 do Tratado de 
Contratos (R. BERCOVITZ, DIR.), T. I, Ed. Tirant lo Blanch, Valencia, 2013 (2ª edic.), p. 680 (§.314).  

xurídico respecto do que se pretende a declaración de nulidade se pretende, terán 
cumpridos todos os requisitos externos que o dotan de apariencia de legalidade e de 
seriedade –así acontece no caso que nos ocupa, no que as dúas sucesivas 
compravendas foron elevadas a escrituras públicas-, creándose unha apariencia de 
firmeza, de xeito que para quebrar esta apariencia se exixe un esforzo probatorio pola 
parte que alega e que pretende facer valer a simulación.  

Neste sentido, a Sentenza da Sala do Civil do Tribunal Supremo de 22 de novembro 
de 1957 sinalou que «la seguridad del tráfico o del tráfico en las relaciones de 
Derecho, como en toda la vida social o en comunidad, exige que las apariencias 
valgan como realidad". De esta manera, los Tribunales que conocen de acciones de 
simulación habrán de atenerse a lo que dicen los documentos fehacientes, salvo que 
la parte que invoca la simulación acredite de manera plena la ausencia o la falsedad 
de la causa del negocio, resultando esta prueba especialmente dificultosa en aquellos 
supuestos en los que las partes no han hecho constar su verdadero propósito negocial 
en otro documento "ad hoc».  

En ausencia de documentos precautorios desta natureza –chamados xenericamente 
"contradeclaracións"-, nos casos nos que a acción de disimulación a exercita quen 
ten sido parte no contrato ou negocio simulado, o órgano xurisdicional que coñeza do 
caso ten que valorar a proba aportada pola parte actora, sen que no Ordenamento 
xurídico español, a diferencia do que sucede noutros Dereitos comparados, existan 
regras sobre a taxa da proba nesta materia, debendo tomarse en consideración 
aqueles indicios obxectivos que permitan derivar a conclusión da existencia dun 
negocio simulado, a través do descubrimento da causa falsa ou ilícita do mesmo. 

 

b) Os fundamentos da acción de nulidade por simulación absoluta. 
 

No caso que nos ocupa, a efectos de apreciar a simulación absoluta das 
compravendas nas que foron partes vendedoras o Concello da Coruña e Pedro Barrié 
de la Maza a favor de Carmen Polo y Martínez Valdés resultan especialmente 
relevantes a inmediatez temporal das sucesivas transmisións, a finalidade das 
mesmas, mesmo recoñecidas nas propias Actas do Pleno do Concello da Coruña e 
que resultan confirmadas por outras probas documentais concomitantes, ratificadas 
polo prezo moi baixo pagado por Carmen Polo en pretendido concepto de prezo da 
compravenda (tanto en relación co prezo que consta pagado poucos días antes polo 
comprador Sr. Barrié de la Maza, coma en relación coa valoración a efectos fiscais 
do inmoble). Estes feitos relevantes son os que seguen: 

1) Con data do 22 de xuño de 1962, formalizouse en escritura pública, autorizada polo 
Notario D. Manuel Otero Peón, a permuta dos solares situados en San Roque de 
Afora, propiedade do Concello de A Coruña e a casa sinalada con núm. 25 da Rúa 
Damas e co número 9 da Rúa Veeduría da cidade de A Coruña, así coma o solar 

estremeiro desta sinalado co núm. 7 da mesma Rúa Veeduría, propiedade do 
Ministerio de Educación Nacional, tendo sido adquiridas por compravenda a Dnª 
Carmen Vázquez Pardo en data 31 de decembro de 1948, por un prezo de 339.000 
ptas. 

2) Con data 3 de xullo de 1962 celebrouse unha sesión extraordinaria do Concello da 
Coruña, presidida polo Sr. Alcalde D. S. Peñamaría de Llano, incluíndose na orde do  
día o alleamento, mediante o sistema de poxa pública do edificio de propiedade 
municipal adquirido en permuta ó Ministerio de Educación Nacional. No correlativo 
acordo, adoptado por unanimidade da Corporación, aprobáronse os pregos de 
condicións económico-administrativas da poxa e, ademais, engadíronse dúas 
condicións especiais; cales son as que seguen: 

«a) Teniendo en cuenta la necesidad artística de conservar el conjunto urbano en que 
la finca se haya enclavada, así como el ambiente tradicional, no se podrá realizar en 
la finca objeto de venta, ninguna transformación sin la previa autorización del 
ayuntamiento, quien al concederla o denegarla actuaría con absoluta discrecionalidad, 
sin perjuicio de los asesoramientos que estime pertinentes  a la vista de los proyectos 
que presenta el solicitante, y de los datos, planos y maquetas del conjunto que el 
ayuntamiento solicite, siendo en todo caso de cuenta del solicitante todos los gastos 
que por ello se ocasionen. 

b) El que resulte adjudicatario en la subasta no podrá enajenar la finca objeto de venta 
ni crear sobre ella derechos reales que lleven aparejada enajenación, durante un plazo 
de diez años a contar de la fecha de la escritura de venta que otorgue el Ayuntamiento, 
salvo que éste a solicitud de dicho adjudicatario y en atención a la persona a cuyo 
favor se quiera hacer la transmisión, le preste su autorización. Al conceder ésta podrá 
liberar al segundo adquirente de todas las obligaciones derivadas de la anterior 
condición». 

Especial relevancia alcanza a limitación da facultade de dispor polo comprador por un 
prazo de dez anos que se contempla na letra b) que acaba de transcribirse.  

Na mesma Acta na que se reflicte o Acordo Plenario faise constar que este acordo 
debería ser posto en coñecemento do Ministerio da Gobernación, de conformidade 
co previsto no art. 95.4 do RBCL de 27 de maio de 1955.  

Esta norma establecía que para o caso de alleamento, gravamen, permuta de bens 
de propios cun valor que non excedese do 25% do orzamento ordinario (caso no que, 
consonte o art. 95.1 do RBCL, requiríase autorización do Ministerio da Gobernación, 
previo informe do Ministerio de Facenda), debía ser posta en coñecemento do 
Ministerio da Gobernación. 

3) O día 1 de agosto de 1962, D. Ricardo Catoira (secretario da segunda xefatura da 
Casa Civil e quen desenvolvía funcións de administrador das propiedades dos 
cónxuxes F. Franco e C. Polo) envíalle unha carta dende o Pazo de Meirás ó 

Subsecretario do Ministerio de Facenda nese momento, Sr. Sánchez-Cortes do 
seguinte teor literal50: 

Mi querido amigo: 

Tengo el gusto de comunícate que hoy por fin ha terminado el plazo para la subasta 
de la célebre casa que tanto deseaba Su Excelencia. Hoy también se reúne el Pleno 
para adjudicarla a un particular y este venderla a la Señora. Así se lo hemos explicado 
a Su Excelencia por ser la mejor fórmula ya que de esta forma no se hace una 
adjudicación de bienes que fueron del Estado al propio Caudillo. 

Los señores están encantados porque han logrado el deseo de poder tener una casa 
en La Coruña, para cuando tenga que desplazarse la Señora no haya necesidad de 
abrir el Pazo de Meirás que tantas molestias origina por lo grande que es esta 
Residencia  y el número de criados y servidores que se necesita. 

Así que mañana Dios mediante ya tendremos la escritura y empezaremos las obras 
de reforma interior. 

Todo esto se debe la preocupación que has tenido de preocuparte personalmente de 
resolver el expediente y así se lo hice ver tanto al Caudillo como a la Señora, que 
están muy agradecidos a tu gestión, por los años que se llevaba para resolverse y no 
tenía fin. 

Mil gracias por todo enviándote un fuerte abrazo tu buen amigo que queda a tus 
órdenes. 

                                                           
50 Archivo General de Palacio, Gobierno del General Franco, Fondo de la Casa Civil del Jefe del Estado, 
Documentación relativa a propiedades, Leg. 3416. A carta reflictida, non está asinada por ninguén, se 
ben dedúcese que o remitente é o Sr. CATOIRA, tendo en conta que forma parte dun conxunto de 
documentos no que os restantes, cos que coincide nas súas características, tamén son asinadas por 
él. Publicada en BABÍO URKIDI, C. e M. PÉREZ LORENZO: Meirás. Un pazo, un caudillo, un espolio, Ed.  
Fundación Galiza Sempre, Santiago de Compostela, 2017. 

Do contido desta misiva resultan relevantes as seguintes circunstancias:  

 O momento temporal en que se escribe a carta é previo á subasta, e cando xa 
se coñece o destino final da ‘Casa en La Coruña’.  
 

 Que se deseñou, de propósito, a “mellor fórmula” para non facer “una 
adjudicación de bienes que fueron del Estado al propio Caudillo” e tras un 
proceso dilatado no tempo (“por los años que se llevaba para resolverse y no 
tenía fin”).  
 

 A necesidade exposta da Srª Polo de non abrir o Pazo de Meirás pola 
complexidade que tiña en estadías máis ou menos curtas da Familia Franco 
Polo na Coruña.  
 

 A vontade de comezar de inmediato as obras de acondicionamento interior do 
inmoble tras a formalización da venta.  
 

 Expresivo resulta tamén o feito de que tales obras, a pesar de producirse a 
transmisión formal da propiedade da Casa Cornide fosen soportadas con cargo 
a partidas do Concello da Coruña (en particular, no Concello están 

documentados pagamentos desde o mes de decembro de 1962 ata o 18 de 
agosto de 1976, como resulta do exposto nos antecedentes de feito deste 
informe). 

4) O día 2 de agosto de 1962 tivo lugar a Sesión Extraordinario do Concello da 
Coruña, cun único punto da orde do día e cunha duración de apenas quince minutos: 
“Dictamen de la Comisión de Patrimonio, Compras y Control sobre adjudicación 
mediante subasta pública de la finca de propiedad municipal con fachada a las calles 
de Damas, Puerta de Aires y Veeduría”. Nesta Sesión, o Pleno do Concello ven a 
sancionar o resultado da poxa, facendo constar nos seus puntos c) e d) o que segue: 

«c) Conforme a lo previsto en pliego de condiciones y anuncios de la subasta, se 
celebró esta en el dia de hoy con las formalidades legales pertinentes y en ella se 
adjudicó la finca al mejor postor que resultó ser el Excmº. Señor don Pedro Barrié de 
la Maza, por la cantidad de trescientas cinco mil pesetas sin que contra dicho acto se 
formularan reclamaciones y d) en el aludido escrito de tal adjudicatario se manifiesta 
su deseo de transmitir la finca adquirida en la subasta, a la Excmª. Señora doña 
Carmen Polo y Martínez Valdés, esposa de S.E. el Jefe del Estado y 
considerando esta Comisión que ello es garantía suficiente para asegurar al 
Ayuntamiento el cumplimiento de las finalidades que motivaron la inclusión de 
las condiciones especiales que figuraron bajo los apartados a) y b) de la 
condición decimocuarta del pliego correspondiente; aparte el alto honor que significa 
para nuestra ciudad el hecho de que la Señora elija la misma, como sede para una de 
sus residencias familiares»51. 

Asemade, faise constar que os demais licitadores que participaron na poxa 
«renunciaron expresamente a formular reclamaciones contra la adjudicación 
provisional», de xeito que a adxudicación elevouse a definitiva sen deixar pasar o 
prazo estipulado de dez días. En particular, resulta relevante que se acordase liberar 
o comprador, Sr. Barrié de la Maza das prohibicións de allear que se estableceran, 
por Acordo da mesma Corporación Local de 3 de xullo do 1962, nos apartados a) e 
b) das condicións económico-administrativas da poxa pública. 

O prezo de venda ascendeu a 305.000 ptas., formalizándose a escritura pública de 
venta o día 3 de agosto de 1962 (venres), sendo autorizada polo Notario Sr. Otero 
Peón. 

5) De xeito inmediato, o luns seguinte, 6 de agosto de 1962, o comprador, D. Pedro 
Barrié, en virtude de escritura autorizada polo mesmo Notario da cidade da Coruña, 
Sr. Otero Peón, vende a casa a Dnª Carmen Polo Martínez-Valdés por un prezo moi 
inferior, sen xustificación algunha: 25.000 ptas. (un 1.220% menos que tiña pagado 
tres días antes), facéndose constar que adquire previa licenza uxoria, tal como exixía 
o art. 1416 do CC, na súa redacción entón vixente para a adquisición de bens 
gananciais (e así se fai constar tamén na inscripción rexistral que trae causa desta 
compravenda [inscripción 1ª da finca rexistral 21.592-N do Rexistro da Propiedade 
                                                           
51 Arquivo Municipal da Coruña, Sesión Extraordinaria do 2 de agosto de 1962, Libros de Actas. 

núm.1 da Coruña])52. O día 18 de agosto de 1962, a Alcaldía da Coruña ditou 
mandamento de pago da fianza obrigatoria que pagara D. José Luis Amor Fernández 
de 5.944 ptas. para poder participar na poxa.  

As devanditas circunstancias acreditan que a venda por parte do Concello da Coruña 
a D. Pedro Barrié non é mais que un artificio intermedio de transmisión fiduciaria da 
propiedade da Casa Cornide, non tendo interese propio este comprador na súa 
adquisición, se non coma adquirente intermedio para entregar a propiedade do 
inmoble a Carmen Polo, na condición desta de cónxuxe do xefe do Estado. 

Así o acreditan os seguintes feitos obxectivos e acreditados:  

 A propia manifestación do adxudicatario da poxa pública, Sr. Barrié de la Maza, 
recollida na Acta da Sesión da Corporación do Concello de A Coruña, 
sinalando expresamente que o seu desexo e transmitir a finca adquirida na 
poxa á Excmª. Srª Dnª Carmen Polo y Martínez Valdés, esposa de S.E. o xefe 
do Estado.  
 

 A toma en consideración polo Concello de que esta mera manifestación de 
vontade do comprador representa garantía suficiente para asegurar o Concello 
o cumprimento das finalidades que motivaron a inclusión das condicións 
especiais que figuraron baixo os apartados a) e b) da condición 14ª do prego 
que rexeu a poxa pública.  
 

 A transmisión inmediata e cun prezo irrisorio do inmoble adquirido polo Sr. 
Barrié de la Maza a Srª Polo y Martínez Valdés. 

c) A imprescritibilidade da acción de nulidade fundada en simulación absoluta 
 

A acción de nulidade dun negocio xurídico amparada en simulación absoluta é 
considerada, tanto pola doutrina científica maioritaria53, coma por parte da 
xurisprudencia, coma imprescritible, toda vez que non resultaría coherente que o 
negocio simulado adquira realidade xurídica froito da operatividade da prescrición, 
consagrando como verdadeiro e eficaz, o falaz, o ficticio ou o inexistente («quod ab 
initio vitiosum est non potest tracto tempore convalescere»), de xeito que non se 
aplica o prazo cuatrienal propio das accións de anulabilidade (ex art. 1301 do CC). 

Dito isto, é certo que non debemos esquecer que é posible que o decurso do tempo 
teña feito desaparecer o interese no exercicio da acción ou ben teña consagrado 
adquisicións en virtude do xogo da usucapión ou prescrición adquisitiva, aínda cando 

                                                           
52 Debe terse en conta que aínda no caso de que se considerase coma adquisición dun ben parafernal, 
as declaracións feitas por un cónxuxe neste sentido só son vinculantes «inter partes», carecendo de 
eficacia probatoria fronte a un terceiro (cfr. J.L. LACRUZ BERDEJO e F. de A. SANCHO REBULLIDA, 
Dercho de Familia, T. I, Librería Bosch, Barcelona, 1974, pp. 264-265 [§.153]). 
53 Por todos, F. DE CASTRO y BRAVO, El negocio jurídico, op. cit., p. 357.  

o negocio viciado de simulación absoluta non sirva coma xusto título da usucapión 
ordinaria (como resulta da exixencia de que sexa verdadeiro e válido, ex art. 1953 do 
CC e STS de 20 de outubro de 1992, RJ 1992\8088). 

Neste sentido, sobre a imprescritibilidade das acción fundadas en simulación absoluta 
téñense pronunciado, entre outras, as Sentenzas da Sala Civil do TS 268/2020, de 
9 de xuño, RJ 2020\1594; 236/2008, de 18 de marzo, RJ 2008\3054; 208/2007, de 
22 de febreiro, RJ 2007\1478, e 860/1987, de 22 de decembro, que a este respecto 
sinala: 

"[...] En la simulación relativa se ha declarado (S 21 Oct. 1963) que las acciones 
nacidas de la relación jurídica establecida por el negocio disimulado verdadero se 
extinguen por prescripción, pero en ninguna forma se ha hecho la afirmación de que 
la acción para deshacer la apariencia simulada esté sujeta a prescripción, porque ello 
equivaldría a proclamar la subsistencia del contrato cuya causa es manifiestamente 
falsa, contra la terminante afirmación del art. 1261.3 CC de que no hay contrato donde 
no hay causa, lo que se traduce en la necesaria consecuencia de que, en el contrato 
simulado con simulación relativa no existe el contrato que se aparenta, sino que tan 
sólo existe el que se encubre y que origina derechos y acciones prescriptibles, 
prescriptibilidad que no puede aplicarse a la acción encaminada a desvelar el contrato 
oculto, que no nace de éste, sino del contrato aparente cuya inexistencia 
perpetuamente tienen derecho a denunciar las partes que lo suscribieron, por 
elementales razones de seguridad jurídica»". 

 

d) Lexitimación activa para o exercicio da acción de nulidade por simulación 
absoluta 
  

A lexitimación activa das partes do negocio xurídico / contrato viciado de nulidade 
absoluta por simulación resulta indiscutida na doutrina xurisprudencial (v.gr. SSTS de 
28 de febreiro de 1980,RJ 1981\3999 e de 17 de decembro de 1992, RJ 1992\10506).  

Esta lexitimación activa dos propios simulantes debe conectarse coa que se admite, 
con carácter xeral, respecto das accións de impugnación dos negocios nulos que 
corresponde a calquera que teña un interese lexítimo, non resultando de aplicación a 
restrición que resulta do inciso segundo do art. 1302 do CC, reservado para os 
contratos meramente anulables, en tanto que mecanismo de protección da parte que 
sufriu o vicio contractual provocado pola outra parte do contrato. 

Pero, ademais, tamén os terceiros alleos o contrato poden impugnar o negocio 
xurídico ou contrato simulado se lles prexudica. Esta lexitimación activa de terceiros 
prexudicados resulta relevante para poder fundara lexitimación activa do Concello da 
Coruña para impugnar a compravenda entre Pedro Barrié de la Maza e Carmen Polo 
formalizada na escritura pública autorizada polo Notario da cidade da Coruña, Sr. 
Otero Peón.  

Esta lexitimación activa de terceiros xustificase, como sinala a STS de 11 de marzo 
de 1960 [RJ 1960\1327], en canto que «es preciso evitar que la mala fe constituya un 
riesgo para la libertad de la contratación». Esta lexitimación activa estendida ós 
estraños ó negocio xurídico que se impugna e ós que prexudica é admitida, entre 
outras sentenzas da Sala do Civil do TS polas de 15 de marzo de 1994, RJ 1994\1787, 
e de 25 de abril de 2001, RJ 2001\3362, na que se afirma: 

«[...] Diversas resoluciones de esta Sala han declarado que estas últimas 
pretensiones, que instan el reconocimiento de la nulidad absoluta o la 
inexistencia de un contrato no se halla sujetas a las limitaciones que establece 
el artículo 1302, pudiendo ser deducidas no sólo por quienes han intervenido 
en el otorgamiento del contrato a que se refieren, sino, además, por quienes 
hayan podido resultar perjudicados (Sentencias de 15 febrero 1977 [RJ 
1977\367] y 5 de noviembre 1990 [RJ 1990\8462]) y demás que en ellas se 
reseñan». 

Así as cousas, non parece haber dúbida de que o patrimonio municipal do Concello 
de A Coruña resultou prexudicado pola venda levada a cabo por P. Barrié a favor de 
Carmen Polo e que, en consecuencia, se presenta como activamente lexitimado non 
só para a impugnación da venda simulada ó primeiro, da que foi parte, senón tamén 
da segunda transmisión levada a cabo de xeito temporalmente inmediato a aquela e 
tamén viciada de simulación absoluta. 

 

e) Imposibilidade de alegar «inter partes» a usucapión no caso de negocios 
xurídicos viciados de simulación absoluta: falta de posesión en concepto de dono 
polo contratante que aparece, simuladamente, como adquirinte da propiedade 
  

A cuestión civil fundamental que se presenta no caso obxecto deste informe é atinente 
o posible xogo da usucapión a favor dos causahabentes de Francisco Franco e 
Carmen Polo, especialmente tendo en conta que dende que o primeiro deixou de ter 
a condición de xefe do Estado ata o momento presente teñen transcorrido mais de 
corenta  e cinco anos (excedendo así, sobradamente o prazo mais longo para a 
usucapión extraordinaria de bens inmobles que o art. 1959 do CC fixa en trinta anos 
de posesión continuada, sempre, claro está que esta posesión mantida durante, a lo 
menos, tal prazo, se poida cualificar coma posesión «ad usucapionem»), sen que se 
teña constancia polos autores do mesmo que ningunha Administración Pública e, 
sinaladamente o Concello da Coruña, teñan reclamado, de xeito formal a restitución 
da posesión material da Casa Cornide que os devanditos causahabentes ostentan. 

O problema que representa a anterior apreciación para a recuperación da Casa 
Cornide polo Concello de A Coruña só pode resolverse axeitadamente para os 

intereses deste e con ilo para os intereses públicos e do conxunto da comunidade 
xurídica sobre dous argumentos xurídicos; a saber:  

 Que a Casa Cornide tivese a consideración de ben de demanio público, o que 
requiriría, como xa se ten adiantado a súa adscrición a prestación dun servicio 
público, xa que así, sería un ben que estaría «fora do comercio dos homes» 
(ex art. 1936 do CC), non sendo susceptible de usucapión.  
 

 Que os causahabentes de Carmen Polo e de Francisco Franco (Carmen 
Franco Polo que adquire a Casa Cornide -finca rexistral núm. 21.592-N do 
Rexistro da Propiedade núm. 4 de A Coruña-; por doazón documentada na 
escritura pública de 30 de novembro de 1982, autorizada polo Notario de 
Madrid, D. J. Gaspar Alfaro, núm. 4.179 do seu protocolo; e Dnª Mª del C., Dnª 
Mª de la O, Dnª Mª del Mar, D. José Cristóbal, Dnª Mª Aránzazu, D. Jaime 
Felipe e D, Francisco Franco Martínez-Bordiú, en virtude da escritura pública 
de ratificación e elevación a público de operacións particionais da herdanza, 
de 6 de xullo de 2018, autorizada polo Notario de Madrid, D. L. Pérez-Escolar 
Hernando, núm. 2.645 do seu protocolo) non ostentasen unha posesión «ad 
usucapionem». 

Pois ben, dous son os argumentos nos que sustenta a imposibilidade de esgrimir con 
éxito a adquisición por usucapión da propiedade do ben que ten sido obxecto do 
negocio transmisivo que incorre en simulación absoluta; a saber: 1º) A falta de 
posesión en concepto de dono por quen foi parte de negocio transmisivo simulado. 
2º) A prevalencia entre as partes das consecuencias da nulidade contractual derivada 
da simulación negocial. 

Canto o primeiro deste argumentos nos que se sustenta a imposibilidade de invocar 
a adquisición por usucapión dos habentescausa de que foi parte no negocio 
transmisivo simulado, a xurisprudenza ten declarado de xeito reiterado que fronte a 
acción reivindicatoria interposta por un simulante (neste caso, trataríase do Concello 
da Coruña) o actual posuidor, contraparte no negocio simulado ou quen traía causa 
deste, non pode alegar con éxito a usucapión, canto que dende o momento inicial da 
posesión o fixo recoñecendo na cabeza da outra parte do negocio transmisivo 
simulado o concepto de dono (arts. 1941-1942 do CC), sendo excluínte este 
recoñecemento da posibilidade de invocar unha posesión «ad usucapionem» propia 
que, por definición, exixe a posesión en concepto de dono. Este feito no caso que nos 
ocupa concordaría plenamente con feito de que o Concello da Coruña asumirá a 
realización de obras e os gastos de conservación e mantemento da Casa Cornide 
dende a súa aparente transmisión a Carmen Polo ata o ano 1976. 

A anterior doutrina xurisprudencial encarnase especialmente nas Sentencias da Sala 
do Civil do TS de 6 de xuño de 1986 (RJ 1986\3293) e de 5 de marzo de 2001 (RJ 
2001\3972). Nesta última, a propósito dun negocio simulado constituído por unha 
«fiducia cun amico», prantéxase a cuestión que nos ocupa con toda virulencia, 

declarándose que a ausencia de posesión en concepto de dono, sendo esta común 
a todo tipo de usucapión (tanto ordinaria, coma extraordinaria) impide que a parte 
contractual do negocio xurídico viciado de simulación absoluta poda invocar con éxito 
a adquisición por usucapión. Argumenta o TS que a «operatividad de la prescripción 
adquisitiva se exige que la posesión sea a título de dueño, pacífica y no interrumpida, 
y no puede incluirse en aquel concepto al fiduciario– se desestima porque la sentencia 
de instancia ha examinado expresamente la cuestión planteada, y la respuesta dada 
ha seguido puntualmente la línea jurisprudencial relativa a que no puede el poseedor 
consumar la usucapión en casos como el del fiduciario, que no posee en concepto de 
dueño (entre otras, STS de 10 de noviembre de 1958 [RJ 1958, 4190]), lo que también 
afecta a sus herederos en virtud de lo dispuesto en los artículos 436 y 661 del Código 
Civil» (F.D. 10º). 

Canto o segundo daqueles argumentos esgrimidos en orde a soster a imposibilidade 
de esgrimir con éxito a adquisición por usucapión da propiedade do ben que ten sido 
obxecto do negocio transmisivo que incorre en simulación absoluta, cal é a 
prevalencia entre as partes das consecuencias da nulidade contractual derivada da 
simulación negocial; trátase dun argumento longamente discutido entre os estudosos 
desta cuestión na doutrina civil. A estes efectos resulta relevante o parecer expresado 
pola Maxistrada da Sala do Civil do TS e Catedrática de Dereito Civil, Mª Á. PARRA 
LUCÁN, na obra da que é autora, xunto con DELGADO ECHEVERRÍA, sobre Las nulidades 
de los contratos, na que sinalan54: 

 «Quien entrega una cosa ajena en virtud contrato impugnable puede ejercitar 
frente a su contraparte la acción de nulidad y la de restitución, para las que es 
absolutamente irrelevante que el demandante sea o no propietario de la cosa. La 
acción de declaración de nulidad es imprescriptible, pero aquí hemos defendido 
que la acción de restitución está sometida a un plazo de prescripción de quince o de 
cuatro años, según el contrato sea nulo o anulable. ¿Puede el demandado defenderse 
con éxito alegando haber adquirido la cosa por usucapión aunque no haya 
transcurrido el plazo de ejercicio de la acción de restitución? 

                                                           
54 Cfr. DELGADO ECHEVERRÍA, J. e PARRA LUCÁN, Mª Á.: Las nulidades de los contratos (en la 
teoría y en la práctica), Ed. Dykinson, Madrid, 2005, páxs. 24 a 248. De xeito mais claro se cabe, o 
Mestre civilista italiano F. GALGANO escrebe: «Entre las partes el contrato simulado es siempre 
susceptible de ser declarado ineficaz: quien ha transmitido un bien mediante una venta simulada 
puede, probando el acuerdo de simulación, obtener una sentencia que declare simulada la venta, y el 
bien se considerará como si nunca hubiera salido de su patrimonio» (cfr. GALGANO, F.: El negocio 
jurídico, Ed. Tirant lo Blanch, Valencia, 1992, páx. 340).  
Con todo, non podemos descoñecer a existencia dunha relevante corrente doutrinal que considera que 
nestes casos o posuidor que recibe o ben obxecto de transmisión en virtude do contrato viciado de 
nulidade radical ou absoluta pode alegar tanto a usucapión ordinaria, coma a extraordinaria, a efectos 
de evitar os efectos restitutorios que serían propios da estimación da acción de nulidade do título 
traslativo. Desta opinión é, v.gr., DÍEZ-PICAZO, L.: Fundamentos del Derecho Civil Patrimonial, Vol. I 
(Introducción, Teoría del Contrato), Ed. Civitas, Madrid, 2007 (6ª edic.), páx. 578-579.  

 En nuestra opinión, la acción de restitución podrá ejercitarse con éxito mientras 
no haya transcurrido su plazo de prescripción, sin que pueda invocarse con éxito 
usucapión alguna, ni abreviada ni extraordinaria, puesto que entre las partes deben 
prevalecer las consecuencias de la nulidad de la relación contractual. [...] 

[...] admitiendo que es posible la usucapión extraordinaria cuanto la posesión 
se entregó en virtud de un contrato nulo rechazamos, en cambio, que pueda hacerse 
valer esa usucapión frente a la contraparte cuando todavía no ha prescrito la acción 
de restitución, lo que es algo diferente». 

 

f) Sobre a falta de condición de terceiros protexidos polo principio de fe pública 
rexistral dos sucesivos titulares rexistrais da Casa Cornide 
  

Como é coñecido, un dos presupostos ou requisitos para a protección da adquisición 
da propiedade dun ben inmoble por parte do titular rexistral que pretenda invocar a 
aplicación do art. 34 da LH e que teña adquirido en virtude dun título válido; o tempo 
que o art. 33 da LH precisa que a inscrición rexistral non convalida os actos ou 
contratos que sexan nulos de conformidade coas leis.  

Por outra banda, de conformidade coas previsións do propio art. 34 da LH, os 
adquirentes a título gratuíto dun titular rexistral non gozan de mais protección da que 
ostentaba o seu «tradens» (explica esta idea, v.gr., a STSJ Cantabria de 30 de 
novembro de 2016 [RJ 2017\57491]). 

Deste xeito, se Carmen Polo y Martínez Valdés non tiña a condición e a protección 
propia do terceiro hipotecario, a filla desta, quen adquire o inmoble que nos ocupa por 
doazón e os sete fillos desta última, que o adquiren por sucesión hereditaria, 
tampouco gozarán daquela protección rexistral, propia dos adquirentes dun «tradens 
non domino» que sexa titular rexistral, que actúen de boa fe, confiando nas 
titularidades dominicais que fai públicas o rexistro da propiedade e en virtude dun 
título oneroso válido.  

Resultando xuridicamente indiscutible a afirmación que precede, preséntase coma 
especialmente relevante a posible cualificación da adquisición por Carmen Polo y 
Martínez Valdés como unha posible adquirente protexida polo disposto no art. 34 da 
LH. En particular son, cando menos, dous requisitos exixidos por este precepto que 
non concorrerían na adquisición por parte desta; a saber: 1º) Adquisición en virtude 
de título válido, partindo de que a venda por parte de D. Pedro Barrié a Carmen Polo 
está viciada de simulación absoluta (tomando en consideración a intención deste 
negocio transmisivo e prezo cuasi irrisorio que se declara pagado polo inmoble). 2º) 
A boa fe da adquirente, en tanto que consta o seu coñecemento dos artificios xurídicos 
levados a cabo para presentarse como compradora a un particular e non 
adxudicataria dun ben de propiedade municipal. 

g) Sobre a falta de condición de terceiros protexidos polo principio de fe pública 
rexistral dos sucesivos titulares rexistrais da Casa Cornide aínda no caso de que 
a compravenda polo Sr. Barrié de la Maza fose declarada válida 
 

No caso en que a permuta e a venda a P. Barrié de la Maza realizadas no ano 1962 
fosen declaradas nulas por contravir o establecido no art. 102 do RBEL, considerado 
como norma imperativa infrinxida, esta circunstancia unida a nulidade por simulación 
da venda realizada polo Sr. Barrié a Srª Polo en data 6 de agosto de 1962, conforme 
o xa sinalado determinaría a ausencia dos requisitos ou presupostos necesarios para 
que os subadquirentes a título gratuíto desta última consonte o disposto no art. 34 da 
LH. 

A anterior conclusión non muda no caso en que a permuta e a compravenda por parte 
do Concello da Coruña a Pedro Barrié de la Maza formalizada na escritura pública 
autorizada o día 3 de agosto de 1962 non fosen declaradas nulas polo devandito 
motivo e aínda no caso en que tampouco respecto desta última non se considerase 
a concorrencia dun vicio de nulidade derivado da simulación contractual.  

En efecto, o feito da existencia de simulación absoluta na compravenda por parte do 
Sr. Barrié a Srª Polo é suficiente para enervar a posible cualificación dos 
subadquirentes desta última a título gratuíto coma adquirentes protexidos en virtude 
do principio de fe públicas rexistral, o ter adquirido a primeira en virtude dun título nulo 
e sen boa fe, sendo ambos dous requisitos de concorrencia preceptiva de 
conformidade con disposto no art. 34 da LH. 

5. CONCLUSIÓNS E RESUMO EXECUTIVO 
 

Unha vez estudados os antecedentes da natureza xurídico-patrimonial pública da 
Casa Cornide, e tras contrastar a legalidade dos sucesivos procedementos de 
permuta (1958-1962), alleamento en poxa pública a Pedro Barrié de la Maza (2 de 
agosto de 1962) e posterior venda por parte deste a Carmen Polo (6 de agosto de 
1962), cabe concluír que: 

PRIMEIRO.- A Casa Cornide adquiriu condición de ben demanial do Estado en 1949, 
tras a súa compra e afectación ao servizo público estatal de Conservatorio de Música 
e Declamación. 

SEGUNDO.- Na altura en que se tramitou o expediente de permuta non era 
legalmente posible unha desafectación tácita da Casa Cornide. Era necesaria a 
declaración de vontade expresa do Ministerio de Educación Nacional de que o ben 
xa non estaba adscrito á prestación do servizo público de educación musical. Sen a 
tramitación dese expediente de desafectación polo Ministerio (co informe preceptivo 
da Junta de Edificios Públicos), non era xuridicamente posible a adquisición de 
natureza patrimonial e, en consecuencia, a permuta por un ben de propios do 
Concello da Coruña. A existencia dun acto administrativo expreso de desafectación 
polo organismo competente naquela altura é requisito de validez da permuta realizada 
sobre a Casa Cornide.  

De non obrar ese acto no expediente, a permuta está ao noso xuízo viciada dunha 
causa de nulidade administrativa de pleno dereito, por constituír un trámite esencial 
do procedemento administrativo de permuta, no sentido previsto polo artigo 47.1.c) 
da Lei de 17 de xullo de 1958, de procedemento administrativo. 

TERCEIRO.-  Non consta que nos expedientes de permuta e posterior alleamento se 
observasen as cautelas previstas na Lei de 10 de decembro de 1931, sobre alienación 
dos bens inmóbeis, artísticos ou arqueolóxicos de máis de cen anos de antigüidade: 

- Autorización do Ministerio de Educación Nacional, a través da Dirección 
General de Bellas Artes. 
 

- Constancia desta autorización no protocolo notarial de calquera alleamento 
dun ben estas características.         

Estamos perante a omisión de dous trámites esenciais, cuxa ausencia vicia de 
nulidade o procedemento de venda en poxa pública, por incumprir un requisito (a 
autorización previa para o alleamento) previsto nunha norma de rango legal de 
indubidable carácter imperativo. 

Do punto de vista do dereito civil, cabe falar dunha nulidade absoluta por virtude da 
aplicación da sanción prevista, con carácter xeral, no art. 6.3 do Código Civil. 

Do punto de vista do dereito administrativo, estamos perante unha causa de nulidade 
de pleno dereito das previstas por omisión de procedemento (art. 47.1.c) da Lei de 17 
de xuño de 1958, de procedemento administrativo común). 

CUARTO.- A modificación sobrevida dos pregos que rexen a contratación realizada 
polo Pleno do Concello da Coruña do 2 de agosto de 1962, unha vez adxudicada a 
poxa da Casa Cornide a Pedro Barrié de la Maza, coa finalidade de liberar ao 
adxudicatario definitivo de certas obrigas substantivas contidas nos pregos, supón 
unha modificación substancial dos mesmos.  

Esta modificación foi feita sen atender ás prohibicións establecidas na lexislación de 
contratación das entidades locais, sen seguir o preceptivo un procedemento de 
revisión de oficio dos pregos, e sen convocar unha nova licitación.  

Por esta razón, consideramos que tal modificación sobrevida dos pregos é unha 
causa de nulidade da adxudicación definitiva da Casa Cornide a Pedro Barrié de la 
Maza nas condicións aprobadas polo Pleno de 2 agosto de 1962.  

QUINTO.- A autorización polo Pleno municipal da venda inmediata da Casa Cornide 
á esposa do entón xefe do Estado (aínda que fose na condición de ben parafernal, e 
con mais razón no caso de suxeitarse a previsión do entón vixente art. 1.416 do CC), 
por parte do adxudicatario da poxa supón unha vulneración da incompatibilidade para 
contratar disposta no artigo 5.1 RCCL que o artigo 6 dese mesmo regulamento 
sanciona coa nulidade de pleno dereito. 

SEXTO.- Sobre a validez das compravendas celebradas os días 3 e 6 de agosto de 
1962 entre o Concello da Coruña a Pedro Barrié de la Maza, no caso da primeira; e 
entre este e Carmen Polo y Martínez Valdés no caso da segunda, concluímos que a 
inexistencia da preceptiva autorización que para os actos de alleamento de bens 
inmobles de mais de cen anos, sen concorrer a previa autorización do Ministerio 
competente, establecía o art. 9 da Lei de 1931, así coma o informe do Ministerio de 
Educación Nacional que contemplaba o artigo 191 do Decreto do 16 de decembro de 
1950 (LRL) e a infracción do art. 5.1 do RCCL, poden invocarse, eficzamente, coma 
causa constitutivas da nulidade dos actos de disposición da Casa Cornide levados a 
cabo no ano 1962. Civilmente a esixencia preceptiva destas autorizacións e informes 
poden considerarse como limitacións legais de dispor, sometidas o réxime que resulta 
do art. 26.1 da LH e que, en consecuencia, afectan os sucesivos subadquirentes do 
ben afectado por tales limitacións. O mesmo tempo, a infracción do art. 5.1 do RCCL, 
interpretado xuntamente co art. 6 desta mesma norma, determina a nulidade da 
compravenda por parte da cónxuxe do xefe do Estado (ex art. 4 do CC vixente naquel 
intre, actual art. 6.3 CC). 

Os elementos obxectivos que concorren nas compravendas realizadas os días 3 e 6 
de agosto de 1962 e as propias manifestacións que constan nas Actas da Sesións da 
Corporación do Concello de A Coruña, permiten fundar unha acción de nulidade por 
simulación absoluta, sendo esta acción imprescritible. 

A lexitimación activa para o exercicio da acción de nulidade contractual fundada na 
concorrencia de simulación absoluta na compravenda realizada polo propio Concello 
a P. Barrié de la Maza, formalizada na escritura pública autorizada o día 3 de agosto 
de 1962 corresponde o propio Concello coma parte no devandito negocio xurídico 
simulado; o tempo que a lexitimación activa deste para impugnar a compravenda feita 
por D. Pedro Barrié a Dnª Carmen Polo y Martínez Valdés provén da súa condición 
de terceiro prexudicado, consonte o declarado pola doutrina xurisprudencial exposta. 

SÉTIMO.- Unha vez expostos os elementos xurídicos substantivos do presente 
Informe, é preciso engadir que, do punto de vista procedimental e procesual, as vías 
de reacción para a defensa dos intereses públicos subxacentes no presente caso son 
as seguintes: 

a) Iniciación pola Administración Xeral do Estado dunha acción de revisión de oficio 
do expediente de permuta da Casa Cornide por omisión dun requisito procedimental 
de carácter esencial cal é a desafectación expresa do inmóbel do servizo público de 
educación musical, ao abrigo do disposto no artigo 109 da Lei 39/2015, de 30 de 
outubro, por concorrer causa de nulidade de pleno dereito. 

b) Iniciación polo Concello da Coruña dunha acción de revisión de oficio dos 
expedientes de permuta e alleamento da Casa Cornide, ao abeiro do artigo 109 da 
Lei 39/2015, do 30 de outubro, por concorrer causas de nulidade de pleno dereito.  

Nestes dous supostos, o carácter imprescritíbel da acción de revisión de oficio por 
concorrencia de causa de nulidade de pleno dereito non se ve en absoluto embazado 
polo disposto no artigo 110 da referida Lei 39/2015 pois, por focar a nosa atención no 
tempo decorrido, resulta de plena aplicación o razoamento empregado na Sentenza 
de 2 de setembro de 2020 do Xulgado de Primeira Instancia nº 1 da Coruña, relativa 
á devolución ao patrimonio público do Pazo de Meirás: «[....] no puede hablarse de 
un retraso desleal [no exercicio da acción] sino de la obtención de documentación que 
posibilitase el ejercicio de una acción y de la existencia de un consenso social que 
tenía que generarse», xa que, en definitiva, «la posibilidad de articular esta demanda 
nace de un importante estudio histórico y de un consenso social, logrado tras muchos 
años, que responde a una madurez de nuestro sistema democrático». 

c) Presentación na xurisdición ordinaria dunha acción de nulidade por simulación 
absoluta da compravenda da Casa Cornide contra os causahabentes de Carmen Polo 
y Martínez Valdés.  

De xeito acumulado a devandita acción de simulación debe interporse una acción 
reivindicatoria en tanto que o inmoble obxecto do contrato que se transmitiu en virtude 

do mesmo, no momento presente está sendo posuído por particulares causahabentes 
a título gratuíto de que foi parte naquel negocio simulado e nos que, ademais, 
concorre a condición de titulares rexistrais, aínda que non protexidos polo principio de 
fe pública rexistral o que permitirá a reintegración do inmoble o patrimonio municipal. 
Asemade resulta adecuado instar a nulidade das inscripcións rexistrais de dominio 
contradictorias (ex art. 38.II da LH). Coa finalidade de evitar posibles adquirentes de 
boa fe a título oneroso que puidesen estar protexidos polo disposto no art. 34 da LH, 
debe instarse, de xeito anticipado ou coetáneo a interposición da demanda, a 
anotación preventiva da mesma no Rexistro da Propiedade núm. 1 de A Coruña (arts. 
730  e ss. da LAC e 42 da LH). 

A competencia obxectiva, territorial e funcional corresponde os xulgados de primeira 
instancia da cidade da Coruña, por tratarse dunha cuestión que afecta a titularidade 
dominical dun ben patrimonial da Administracion Local, tratándose dun ben inmoble 
radicado no concello de A Coruña (ex art. 52.1.1º da LAC). 

É o noso parecer, que sometemos a calquera outro mellor fundado en Dereito, en A 
Coruña, a 14 de decembro de 2020. 

CARLOS AYMERICH CANO JOSÉ MANUEL BUSTO LAGO CARLOS AMOEDO SOUTO 


	1. ANTECEDENTES DO PRESENTE INFORME
	2. OBXECTO
	3. ANTECEDENTES RELEVANTES DA EVOLUCIÓN XURÍDICO-PATRIMONIAL DA CASA CORNIDE
	3.1. Séculos XVIII, XIX e primeiro terzo do século XX: titularidade privada da Casa Cornide.
	3.2. Incorporación da Casa Cornide ao dominio público (1949)
	3.3. O expediente de permuta de 1958-1962 e a adquisición da condición de ben patrimonial.
	3.4. A adxudicación da Casa Cornide en poxa pública a Pedro Barrié de la Maza o 2 de agosto de 1962.
	3.5. A compravenda da Casa entre Pedro Barrié de la Maza e Carmen Polo o 6 de agosto de 1962
	3.6. Gastos na Casa Cornide posteriores ao 3 de agosto de 1962 asumidos con cargo aos orzamentos do Concello da Coruña.

	4. CUESTIÓNS XURÍDICAS DOS PROCEDEMENTOS ADMINISTRATIVOS DE PERMUTA E ALLEAMENTO DA CASA CORNIDE
	4.1. Sobre a natureza demanial da Casa Cornide
	4.2. Falta de autorización do alleamento dun ben inmoble público de máis de cen anos de antigüidade (Lei do 10 de decembro do 1931).
	a) O contexto da Lei de 10 de decembro de 1931.
	b) Contido regulatorio.
	c) En especial, os efectos da falta de autorización administrativa previa: nulidade administrativa.
	d) Vixencia da Lei de 10 de decembro de 1931 até o 19 de xullo de 1985.
	e) Aplicación ao caso

	4.3. Validez da modificación sobrevida da cláusula décimo cuarta dos pregos reitores da venda da Casa Cornide en poxa pública o 2 de agosto de 1962.
	4.4. A adxudicación en poxa da Casa Cornide a persoa incursa en prohibición para contratar
	4.5. A cuestionable validez  da compravenda celebrada entre Pedro Barrié de la Maza e Carmen Polo o día 6 de agosto de 1962
	a) Posible nulidade, por simulación absoluta, das compravendas de 3 e 6 de agosto de 1962.
	b) Os fundamentos da acción de nulidade por simulación absoluta.
	c) A imprescritibilidade da acción de nulidade fundada en simulación absoluta
	d) Lexitimación activa para o exercicio da acción de nulidade por simulación absoluta
	e) Imposibilidade de alegar «inter partes» a usucapión no caso de negocios xurídicos viciados de simulación absoluta: falta de posesión en concepto de dono polo contratante que aparece, simuladamente, como adquirinte da propiedade
	f) Sobre a falta de condición de terceiros protexidos polo principio de fe pública rexistral dos sucesivos titulares rexistrais da Casa Cornide
	g) Sobre a falta de condición de terceiros protexidos polo principio de fe pública rexistral dos sucesivos titulares rexistrais da Casa Cornide aínda no caso de que a compravenda polo Sr. Barrié de la Maza fose declarada válida


	5. CONCLUSIÓNS E RESUMO EXECUTIVO

		2020-12-14T10:36:30+0100
	BUSTO LAGO JOSE MANUEL - 33320493W


		2020-12-14T10:52:46+0100
	AYMERICH CANO CARLOS IGNACIO - 36075856B


		2020-12-14T10:56:12+0100
	AMOEDO SOUTO CARLOS ALBERTO - 32790494S




